
Ендігі міндет – 
заманға сай әрекет ету

Қор көптомдықпен 
толықты

“Қайсардың” 
мақсаты айқын

Сейсенбіде VII сайланған облыстық 
мәслихаттың кезекті 22-сессиясы болып 

өтті.  Оған облыс әкімі Нұрлыбек Нәлібаев, 
облыс әкімінің орынбасарлары мен 

облыстық мәслихат депутаттары, басқарма 
басшылары,  қала және аудан әкімдері 

қатысты. Күн тәртібінде 14 мәселе қаралды. 
Алдымен облыс әкімі биылғы 11 айда 

атқарылған жұмыстар мен өңірдің әлеуметтік-
экономикалық даму көрсеткіштерін саралады.

МАКРОЭКОНОМИКАЛЫҚ 
КӨРСЕТКІШТЕ ӨСІМ БАР
Белгілі болғанындай, есепті мерзімде  өңірдің 

макро экономикалық көрсеткіштерінде өсім қалып
тасты. Атап айтқанда, өңдеу өнеркәсібінің өнімі 8,5, 
ауыл шаруашылығының жалпы өнімі 0,3 пайызға, 
инвестициялар тарту 31,3 пайызға, пайдалануға 
берілген тұрғын үйлер көлемі 6,4 пайызға, құрылыс 
жұмыстарының көлемі 21,1 пайызға және жалпы сауда 
айналымы  2,3 пайызға артқан. Индустрияландыруды 
дамыту аясында өңірде жалпы құны 613,1 млрд 
теңгені құрайтын 37 жоба бойынша жұмыстар жүр
гізілуде. Бұл 6,8 мың адамды жұмыспен қамтуға мүм
кіндік береді.  Биыл 4 млрд теңгенің 5 жобасын іске 
асыру жоспарланса, оның бүгінде 3уі іске қосылды.

– Түрік компаниясымен бірлесіп, құны               
13,8 млрд теңге болатын, жылына 24 мың тонна 
томат пастасын өндіретін зауыт салу бойынша 
келіссөздерге келдік. Шыны зауытында қазан айынан 
бастап өнім шығарылуда. Бүгінгі күнге 17 мың 
тоннаға жуық шыны Астана, Алматы, Шымкент 
қалаларына жіберілді. Алдағы уақытта Өзбекстан 
Республикасына экспорттау көзделуде. Биыл облыста 
28 мыңнан аса жаңа жұмыс орны құрылды, оның 
ішінде 13,6 мыңы тұрақты. Мемлекет басшысының 
«әрбір 10 мың тұрғынға 100 жұмыс орнын құру» 
жөніндегі тапсырмасы 11 ай қорытындысында екі 
еседен артық орындалды. Тұрғын үйді пайдалануға 
беру көлемі 6,4 пайызға өссе, алдағы үш жылда 2 
млн  шаршы метрден астам тұрғын үйді іске қосу 
жоспарлануда. Келесі аптада Қызылорда қаласының 
сол жағалауынан үйлері апатты деп танылған 60 
отбасыға пәтер кілті табысталады, – деді облыс әкімі.

БЮДЖЕТ ӨСІМІ 
Һәм БАТЫЛ 
БАСТАМАЛАР –
ӨҢІР 
ДАМУЫНЫҢ 
ӨЗЕГІ

БАСПАСӨЗ – 2023

Құрметті 
оқырман

2023 жылдың 
бірінші 

жартыжылдығына
«Сыр медиа» 

ЖШС-на қарасты 
газеттерге 

жазылу жалғасуда. 
Қапы қалмаңыз!

 «Сыр бойы» 
газетіне 

жазылу бағасы: 
жекелер үшін: 

6 айға – 3500 теңге.
Мекемелер үшін:

6 айға – 4500 теңге.

Биыл республикалық 
бюджеттен қаражат бөлініп, 

өңірлердегі санитарлық-
эпидемиологиялық қызмет 

органдары үшін 132 арнайы 
қызметтік автокөлік сатып 

алынды. Оның 9-ы Қызылорда 
облысына бөлінген.

Санитарлықэпидемиологиялық 
бақылау қызметінің өкілдері жи нал
ған ісшарада оларға «Chevrolet Co
balt» автокөліктері салтанатты түр
де тапсырылды. Бұл көліктер облыс 
орталығы, Қармақшы, Шиелі, Жаңа
қорған, Сырдария және Жалағаш ау дан
дарындағы тұрақты эпидахуалды қам
тамасыз етуге үшін қызмет жасайтын 
болады.

Облыстың бас мемлекеттік сани
тариялық дәрігері Динара Жаңабер
генова бұған дейін тозығы жеткен 
кө ліктермен ауру ошақтарына жету 
қиын дық тудырғанын, әсіресе, бұл ау
дандарда, шалғай елді мекендерде өте 
өзек  ті екенін айтып өтті. Автокөліктер 
– инфекциялық, паразитарлық ауру

лар дың эпидемиологиялық ошақтарын 
уақытылы тексеруде керекті құрал.

– Дүниежүзін шарпыған пандемия 
уақытында салада біршама кемшіліктер 
байқалды. Алайда Мемлекет бас
шысының берген тапсырмасына сай 
бүгінде қажетіміз түгенделіп жа тыр. 
Мына жаңа көліктер қала мен ау
дандық басқармалардың жұмысына 
пай даланылады. Жаңа  көліктердің 
берілуі біз үшін өте маңызды. Себебі, 
са ни тарлықэпидемиологиялық қыз
мет тің көлік паркіндегі автокөлік тер
дің көбінің тозығы жеткен. Көбі 20 

жылдан бері жаңартылмаған. Облыс 
аумағы үлкен, кейбір аудандар тіпті 
шалғайда жатыр. Елді мекендер де көп. 
Сондықтан жедел әрі тиімді зерттеу 
жүргізу кезінде автокөліктерсіз жүру 
қиын. Пандемияның кезінде біздің 
мамандар межелі жерге такси жалдап 
барып жүрді, – деді ол.

Сала мамандарының айтуынша, 
алда кейбір аудандардағы басқар ма 
лар дың материалдықтехникалық ба
засы жаңартылмақ. Сондайақ, күрделі 
жөндеу жұмыстары жүр гізілетін 
болады.

ҚЫЗМЕТТІК АВТОКӨЛІКТЕР 
ҚАТАРҒА ҚОСЫЛДЫ

АГЕНТТІК 
ТӨРАҒАСЫН 
ҚАБЫЛДАДЫ

Мемлекет басшысы Қасым-Жомарт 
Тоқаев Бәсекелестікті қорғау және 

дамыту агенттігінің төрағасы Марат 
Омаровты қабылдады.

Президентке Агенттік қызметінің негіз гі 
бағыттары мен бәсекелестікті дамы ту меха низм
дерін жетілдіру жөніндегі тапсыр маларының 
орындалу барысы туралы есеп берілді.

Марат Омаров Мемлекет басшысына 
негізгі тауар нарықтарындағы бәсекелестікке 
кедергі келтіретін тосқауылдар мен оларды 
жоюға бағытталған Агенттік қабылдап жатқан 
шаралары туралы баяндады.  

Бұдан бөлек, ҚасымЖомарт Тоқаевқа 
монополияға қарсы жүргізілген тергеу жұ
мыс тарының аралық нәтижелері, сондайақ 
Бәсекелестікті қорғау және дамыту агент
тігінің қызметін жақсартуға, оның ішінде кор
поративтік басқару элементтерін енгізуге, 
мемлекеттік қызметтерді цифрландыруға 
қатысты  қабылданған операциялық шаралар 
туралы мәлімет берілді. Биыл 118 іс бойынша 
тергеу амалы аяқталды, 95 іс әлі қаралып жатыр.

Кездесу соңында Мемлекет басшысы эко
номиканың негізгі секторларындағы бәсе
келестікті дамытуға, ведомствоның жүргізіп 
жатқан тергеу амалдарына, сондайақ шағын 
және орта бизнесті қорғау және дамыту 
тәсілдеріне қатысты Бәсекелестікті қорғау және 
дамыту агенттігінің төрағасына бірқатар нақты 
тапсырма берді.

АРГЕНТИНА- 
ФРАНЦИЯ –
ФИНАЛДА

Катарда өтіп жатқан футболдан 
Әлем чемпионаты мәресіне жетуге 

жақындады. Енді 18 желтоқсанда 
финалда Аргентина және Франция 

құрамалары кубок үшін 
шеберлік байқасады. 

ПРЕЗИДЕНТ 
ТАПСЫРМАСЫНА 
САЙ ПӘРМЕНДІЛІК 
АРТАДЫ

Сәрсенбіде ҚР Премьер-
Министрі Әлихан Смайыловтың 

төрағалығымен селекторлық режимде 
Үкімет отырысы өткізілді. Жиында 

Мемлекет басшысының сайлауалды 
бағдарламасын және Үкіметтің 
12 желтоқсандағы кеңейтілген 

отырысында берілген тапсырмаларды 
іске асыру мәселелері қаралды.
Жиынға министрлер мен онлайн 
режимде өңір әкімдері қатысты.

Ведомство басшылары Президент тапсыр
ма ларын орындау бойынша атқарылған жұмыс
тарды тізбектеп, алдағы міндеттерімен бөлісті.

ПремьерМинистр Мемлекет басшысының 
тапсырмалары уақытылы әрі сапалы орындалуы 
қажет екенін қаперге салып, министр мен өңір 
әкімдеріне бірқатар нақты тапсырмалар жүктеді.

Биыл облыста 28 мыңнан аса жаңа 
жұмыс орны құрылған. Оның ішінде 
13,6  мыңы тұрақты жұмыс орындары. 
Мем лекет басшысының әрбір 10 мың 
тұрғынға 100 жұмыс орнын құру 
жөніндегі тапсырмасы 11 айдың 
қорытындысымен артығымен орындалып 
отыр. Ұлттық жобалар шеңберінде 136 
жоба аясында мыңнан аса  жұмыс орны 
құрылып, олардағы жұмыспен қамтылған 
азаматтарға зейнетақы аударымдары 67,3 
пайызды құрады. Жыл қорытындысымен  
бұл көрсеткіш 90 пайыздан асады деп 
күтілуде. Осы көрсеткіштерді атап өткен 
облыс басшысы және бірқатар деректермен 
толықтырды.

– Индустрияландыруды дамыту ая
сында өңірде жалпы құны 613,1 млрд 
теңгені құрайтын 37 жоба бойынша жұ
мыстар жүргізілуде. Бұл 6,8 мың адамды 
жұмыспен қамтуға мүмкіндік береді. 
Облыста әлеуметтік ахуалдың тұрақ
тылығын қамтамасыз ету мақсатында 
облыс әкімдігі, жұмыс беруші және об
лыс тық кәсіподақтар орталығы  арасында 
өзара ынтымақтастық туралы 52 ірі және 
орта кәсіпорындармен меморандумға қол 
қойылды. Осы жұмыстардың нәтижесінде 
8 мыңнан аса жұмысшының жалақысы 
50 пайызға дейін көтерілді. Мүгедектігі 

«ӘЛЕУМЕТТІК ЖҮЙЕДЕ 
ӘРБІР ДЕРЕК МАҢЫЗДЫ»

бар азаматтарды қолдауға ерекше мән 
берілуде. Оның ішінде әлеуметтік оңалту 
шаралары 11 айдың қорытындысымен 
92,5 пайызға  орындалды. Жоспарымыз 
90 пайыз болатын, – деді облыс басшысы.

Жиында министр әлеуметтік саладағы 
жаңа реформалар мен өзгерістерді айтып 
берді. Оның ішінде келер жылы жүзе
ге асатын Әлеуметтік кодекс жайлы 
кеңінен мәлімет берді. Бұл кодекс барлық 
адамға қатысты. Бұрынғы әлеуметтік 
саладағы 18 заң бір жерге жинақталып, 
топтастырылған. 

– Кодекстің жобасы 5 бөлімнен, 19 
тарау дан және 267 баптан тұрады. Онда 
азамат тардың дүниеге келуінен бастап 
зейнетке шығатын уақыт аралығындағы 
әлеуметтік тәуекелдердің барлығы қам
тылған. Өткен жылдан бері Мемлекет 
басшысы отбасының әлеуметтік картасы 
жайлы айтып келеді. Отбасының цифр
лық картасында мемлекеттік органдар
дың барлық қолданыстағы ақпараттық 
жүйе лерінің деректері негізінде  6,3 млн 
қазақстандық отбасы немесе 19,4 млн 
азамат туралы ақпаратты қамтиды. 

Мемлекет басшысының биылғы Жолдауында әлеуметтік саланы 
дамытуға басымдық берілген. Халықтың өсіп-өркендеуі мен тұрмыс 

деңгейінің жақсаруы үшін қолайлы жағдай қалыптастыру қажет. 
Президент тапсырмасымен Сыр өңіріне келген ҚР Еңбек және халықты  

әлеуметтік қорғау министрі Тамара Дүйсенова облыс әкімі Нұрлыбек 
Нәлібаевпен бірге әлеуметтік қолдау мәселелері бойынша актив 

отырысын өткізді. Онда облыс әкімі  аймақта халықтың тұрмыс деңгейін 
жақсартуға бағытталған жұмыстарды баяндады.

Алдымен вице-министр 
облыс орталығындағы СПМК-
70 шағын ауданындағы жә не 
Сырдария өзенінің сол жа ға-
лауындағы көпқабатты кре диттік 
тұрғын үйлердің құры лыс 
барысымен танысты. Сон  дай-ақ, 
жаңа тұрғын үй аумақ  тарындағы 
автономды қазан  дық және 
тұрғын үйлерді модер  низациялау 
жұмысын да көрді. 

Одан кейін вице-ми нистр 
«Достық үйінде» облыс әкі-
мі нің орынбасары Мар-
ха бат Жайымбетов және 
са  ла лық бас қармалар бас шы  ла-
ры ның қа тысуымен жер гі лікті 
ма мандармен және тұр ғын-
дармен жүздесті. Онда өңірдің 

көр сеткіштері мен проб лемалық 
мәсе лелері тал  қы ланды. Тұрғын 
үйді іске қосу бойынша жос-
пар лы көр сеткіштерге қол жет-
кізу ге, тұрғын үй саясатын 
іске асыруға, тиімді қала құры-
лысын жоспарлауға және авто-
маттандырылған ақ парат тық 
жүйелерде құжат таманы орта-
лықтандырып жүргізуге ба-
ғытталған ұсыныс-пікірге назар 
аударылды.

– Сапар барысында облыс-
тағы құрылыс нысандары мен 
жылу-электр орталықтарының 
жұмысымен танысуға мүм кіндік 
туды. Кейінгі уақытта елімізде 
жылу мәселесіне байланысты 
проблемалар бар. Қызылорда 

облысында жылу желілерінің 
тозу деңгейі 47 пайызды 
құрайды. Бұл аса төмен емес. Ол 
күрделі және ағымдағы жөндеу 
жұмыстарын қажет етеді. Өңірде 
барлық көрсеткіш бойынша 
ілгерілеу бар. Жұртшылықпен 
жүздесу барысында облыстағы 
тұрғын үй құрылысы, құрылыс 
және аталған саладағы баға бо-
йын ша мәселелер кө терілді. Біз 
өз тарапымыздан қол да  ныс  тағы 
заңға қандай өзгеріс тер енгізіліп 
жатқаны, жоспарланған іс-
шаралар жө нінде қысқаша 
баян дадық. Құрылыс са ла-
сында кадр мәсе лесі, деңгейі, 
жа  л а қысына бай ланысты көп-
теген өзге рістер бар. Тәуелсіз 
Қазақстан тари хында тұңғыш 
мәрте Қы  зылордада жылу-
электр ор талығы бой көтермек. 
Бұ ған байланысты инвестор 
тар   тылып, тиісті қаражат қарас -
тырылды. Мемлекет бас шысы-

ның тапсырмасымен 2025 жылға 
дейін жолдың сапа  сын көтеру 
бойынша нақты іс-шаралар қолға 
алы нады. Қазір республикалық 
деңгейдегі жолдардың сапасын 
жоғары деңгейде деп бағалай 
аламыз. Облыстық маңыздағы 
жолдың сапасына қатысты 
жұмыстар жүргізілуде, – деді 
Е.Дауылбаев журналистермен 
өткен брифингте.  

 Сапар барысында халықпен 
кездесу ұйымдастырылып, қа-
тысу шыларға құрылыс және 
ТКШ  салаларында жүргізіліп 
жатқан реформалары ту ралы 
айтылды. Бұған қоса, қол-
даныстағы және жос пар  ланып 
отырған ынталандыру және 
қолдау тетіктері түсіндірілді. 

Мұнан соң, вице-министр 
азаматтарды жеке сұрақтары 
бойынша қабылдап, ұсыныс-
пікірлерін тыңдады.

ҚҰРЫЛЫС: 
ӨҢІРДЕ ЕҢБЕК ҚАРҚЫНДЫ

Әділжан ҮМБЕТ, 
«Сыр бойы»

Сейсенбіде ҚР Индустрия және инфрақұрылымдық 
даму вице-министрі Еркебұлан Дауылбаев Қызылорда 

облысына жұмыс сапарымен келді.

– «2023 жылы бізді жаңа сын-қатерлер мен тәуекелдер 
күтіп тұр. Сондықтан біз Президенттің сайлауалды 
бағдарламасы мен тапсырмаларын сапалы іске асыру 
үшін барынша күш салуымыз керек. Сондай-ақ біз форс-
мажор жағдайларға барынша тез әрекет етуіміз қажет. Әр 
министр өз саласы бойынша тапсырмалардың 100%-ға 
орындалуына кепілдік беруі тиіс. Ал әрбір әкім жергілікті 
жерлерде әлеуметтік-экономикалық мәселелердің 
сапалы шешілуін қамтамасыз етуі керек», – деді Әлихан 
Смайылов.

Селектордан кейін Үкімет басшысының тапсыр-
маларын орындау бағытында облыс әкімі Нұрлыбек 
Нәлібаев жиын өткізіп, өңірдің әлеуметтік-экономикалық 
даму нәтижелері мен өзге де мәселелерді пысықтады.

Президент тұрғын-үй коммуналдық шаруашылық 
мәселелерін ерекше бақылауда ұстауды, яғни бірінші 
кезекте жылу беру маусымы қалыпты режимде өтуі 
қажет екенін тапсырған болатын. Бұл ретте аймақта 
жылу проблемасын түбегейлі шешудің жолы ретінде 
қуаттылығы 240 мегаватты құрайтын жылу-электр 
орталығының іргетасы қаланды.

«Акса Энерджи» түрік компаниясымен бірлескен 
жұмыстар 2025 жылы аяқталып, жаңа нысан ел игілігіне 
беріледі. Бұл қала аумағын жылу және электрмен толық 
қамтамасыз етеді.

Облыс әкімі кейінгі уақытта тұрғындар тарапынан 
газдың қысымына байланысты шағымдар түсіп, 
көпқабатты және жер үйлерде жылу деңгейі төмен екенін 
алға тартып, қала әкімі мен жауапты сала басшыларының 
жұмысын сынға алды.

– Соңғы апталарда күн күрт суыта түсіп еді, қала 
аумағында жылудың деңгейі төмендеп кетті. Тұрғындар 
тарапынан түрлі шағымдар түсті. Бұл мәселені шұғыл 
түрде шешіп, жылу беруді қалпына келтіру керек. Қажет 
болса, мамандарыңызбен бірге үйлерді аралап, жағдаймен 
жіті танысып шығыңыздар. Қысқа дайындық кезінде де 
мен бұл мәселеге бірнеше рет тоқталдым. Бірақ, жұмыс 
нәтижесі аз.

Көмір қорына да халықтың алаңдаушылығы болмауы 
тиіс. Қажетті мөлшерге сай қор қалыптастыру тікелей 
міндеттеріңіз. Жұмысты күшейтіңіздер, – деді Н.Нәлібаев.

Президент жүктеген тағы бір міндет – азық-түлік 
қауіпсіздігін қамтамасыз ету аясында агроөнеркәсіп 
кешенін, оның ішінде өңдеу саласын дамыту. Бұл бағытта 
облыс әкімінің бірінші орынбасары Серік Қожаниязовқа 
ауыл шаруашылығы өндірісін әртараптандыру 
аясындағы шараларды одан әрі жалғастыруды, өңдеу 
саласын дамытуға бағытталған 28 инвестициялық 
жобалардың уақытылы әрі сапалы іске асырылуын 
бақылауға алуды тапсырды. Тұрғындар үшін алдағы апта 
ұйымдастырылатын ауыл шаруашылығы жәрмеңкесіне 
кәсіпкерлерді белсенді түрде тартуды міндеттеді.

Жиында қала мен аудандардың әлеуметтік-эконо-
микалық көрсеткіштеріне де талдау жүргізілді. Негі-
зінен, аймақта 11 ай қорытындысымен бірқатар макро-
экономикалық көрсеткіштер бойынша өсім қалыптасты.

Тек, өнеркәсіп саласында төмендеу факторы жалға-
сып, өндірілген өнім көлемі 1,1 пайызға азайды. Бұл мұнай 
көлемінің төмендеуіне байланысты. Ал ауыл шаруа-
шылығы жалпы өнімінің көлемі 171,4 млрд теңгеге жетіп, 
өсім 0,3 пайызды құрады. Бұл ретте Қазалы, Қармақшы, 
Жалағаш ауданы мен Қызылорда қаласында төмендеу 
орын алған. Облыс әкімі аты аталған әкімдерге жұмысты 
күшейтіп, нәтиже көрсету қажет екенін баса айтты.

Аймақ басшысы қала, аудандар мен басқармалардың 
бюджетті игеру барысындағы көрсеткіштерін де саралады. 
11 айдың қорытындысындағы талдау көрсеткендей, ең 
төменгі көрсеткіш Қармақшы ауданы мен Қызылорда 
қаласының бюджеттерінде қалыптасқан.

Облыс әкімі жыл соңында бюджет қаражатын 
мақсатты түрде игеру жұмыстарын қарқынды жүргізуге, 
қолға алынған жобалардың уақытылы әрі сапалы болуына 
басымдық берілетінін жеткізді.

– Қала, аудан әкімдері экономикалық көрсеткіштерге 
тоқсан сайын емес, ай сайын мән берулеріңіз қажет. 

Жыл қорытындысымен орындалған міндеттер мен 
жұмыстарымыз Үкімет тарапынан бағаланады. Сон-
дықтан Ұлттық жобалар, мемлекеттік және даму бағдар ла-
ма ларында облысқа, оның ішінде салаға жүктелген нақты 
көрсеткіштер мен индикаторларға қол жеткізуіміз қажет.

Жыл ауысқанымен, жұмыс тәртібіміз өзгермейді. 
Қайта одан әрі күшейтуді қажет етеді.

Басты мақсат – өңір экономикасын дамытуға 
бағытталған жобаларды мерзімінде, сапалы, заңды жүзеге 
асыруымыз қажет, – деді Н.Нәлібаев.

 
Облыс әкімінің баспасөз қызметі

ПРЕЗИДЕНТ 
ТАПСЫРМАСЫНА 
САЙ ПӘРМЕНДІЛІК 
АРТАДЫ

Мәселен, сіз туралы және 
сіздің балаңыз нешеу, табы-
сы ңыздың қаншалықты еке-
ні, баспанаңыздың, несие-
ңіз  дің бар-жоғы деген 
се   кіл ді ақпараттың бар лы ғы 
осы картада көр сеті леді. Қа-
зақ  стандық 6,3 млн отбасының 
жағдайын 5 категорияға қарай 
топ тас тыр дық. Олар: әл-ауқаты 
жақсы, қанағаттандыратын, әл-
ауқаты төмен, дағдарыстағы, 
мүшкіл. Қазақстан бойынша  
халықтың әл-ауқат көрсеткіші 
49,5 пайыз болып шықты. Ал 
облыста 231 мың 555  отбасы 
бар.  Ендігі жерде халықтың әл-
ауқат, өзге де көрсеткішіне сай 
нақты мәліметтер жинақталуы 
тиіс, – деді министр. 

Расында азаматтар туралы 
ақпараттардың жаңартылмауы 
кейін үлкен мәселе тудыруы 
мүмкін. Мәселен, кейбір 
адамдар көрсеткен мекен-
жайдан көшіп кеткен. Бірақ 
қағаз жүзінде әлі сол жерде тұр. 
Тіпті өмірден өткен адамның да 
кірісі көрсетілген ақпараттар 
кездеседі. Елден шығып кеткен 
азаматтар жайлы  базада әлі де 
сақталып тұрған мәліметтер 
бар. Бұл жайлы ақпаратты 
полиция департаментіндегі 
көші-қон қызметі елден кім 
кетті, келді деген ақпаратты 
жаңалап отырғаны жөн. Екінші 
мәселе АХАТ бөлімдеріне 
қатысты жағдай. Айталық 18 
жастан асып кеткен немесе 
2008 жылға дейінгі балалары 
қосылмай қалған деректер 
өте көп. Отбасының цифрлық 
картасы әзірленгеннен кейін, 
келер жылдың 1 қаңтарынан 
бастап әрбір азаматқа осы 
жағдайға байланысты ха бар-
лама жіберіледі. Демек, мем-
лекеттен берілетін көмекті 
қажет ететіндер енді тікелей 
министрліктің өзінен SMS 
хабарлама арқылы алатын 
болады. Өйткені мемлекеттен 
берілетін қандай көмектің 
түрі барын білмейтіндер көп. 
Сондықтан да әр облыс тұр-
ғыны жайлы ақпарат дұрыс 
болу керек. Барлық мем-
лекеттік орган, ауыл әкімдері 
өздеріндегі базаны жаңартқаны 
абзал. Бұрынғыдай өздері ке-
ліп арыз жазса береміз, ал сұ-
рамаса бермейміз деген заман-
ның өткенін министр ашық 
айтты. Сонымен қатар балалы 
отбасыларды қолдау жолға 
қойылмақ. Ұлттық қордың 
инвестициялық кірісінен 
түскен табыстың 50%-ы әрбір 
18 жасқа дейінгі баланың 
есепшотына түсетін болады. 
Оның механизмдері жасалуда. 
Бұл 18 жасқа толмаған балалары 
бар адамдардың барлығына 
бірдей қарастырылған. 

Атаулы әлеуметтік көмекке 
қатысты да оны алушылар 
арасында көңіл толмаушылық 

бар. Кейбіреулер берген тауар-
ға қатысты шағым түсіреді. 
Сондықтан көпшіліктің ұсы-
нысы ескеріліп, 1,5 АЕК ретінде 
қаржылай берілетін болды. 
Жан басына шаққандағы 
атау лы әлеуметтік көмектен 
бөлек бұрынғы азық-түлік пен 
шаруашылық заттарының ақ-
шасын қоса алады. Облысқа 
мұндай әлеуметтік пакетке 3 
жылға 12 млрд теңге қаржы 
беріледі. Келер жылдан 
бастап АӘК-ке жан басына 
берілетін сома 9 мың теңгеге 
өседі. Атаулы көмек алатын 
отбасындағы әр балаға 16 мың 
теңгеден қарастырылып отыр. 

Министр мүмкіндігі шек-
теулі азаматтардың хал-жағ-
дайын да сараптап өтті. Мұндай 
жандар елде 705 мың. Бұл 
жалпы халықтың 3 пайызынан 
артып кеткен. Ал облыста 
30 мыңнан астам мүмкіндігі 
шектеулі азамат болса, оның 
45 пайызы ауылда тұрады. 
Тамара Дүйсенова мү гедектік 
тағайындауда өте көп қаңқу 
сөздердің барын жасырмады. 
Әрине, жел тұр маса шөптің 
басы қимыл да майды. Адам 
факторы бол ған жерде бұндай 
жағдай орын алатын да болар. 
Бірақ енді мұндай жағдайға жол 
берілмейді. Мүгедектікке шығу 
тек дәрігердің тағайындауымен 
жүзеге асады. Денсаулық 
сақ тау саласы мамандарына 
жауап кершілік екі есе артқалы 
тұр. Сонымен қатар жаңа 
жоба жүзеге асады. Енді әр 
ауыл да, елді мекенде оларға 
арнал ған орталықтар ашамын 
дегендер үшін жан басына 
қаржыландыру болады. Демек, 
ауылдан қалаға қарай сабылу-
дың қажеті болмайды. Бұл бір 
жағынан кәсіпкерлерді арт-
тырып, жұмыс көзін ашуға 
мүм кіндік берсе, екіншіден 
мүм кіндігі шектеулі баласы 
барлар үшін өз ауылында 
жақын  дарының жанында қалу-
ға жақсы жағдай. 

Кодекс жобасында мүм-
кіндігі шектеулі балалары не-
месе адамдары бар отба сы-
ларға көрсетілетін арнау лы 
әлеу меттік қызмет көр сету 
жүйесін толығымен транс -
фор  мациялау көзделгені де 
айтылды. Мәселен, мүге-
дектігі бар адамдарға қыз-
мет көрсетуге олардың от-
басы мүшелерін  тарту өте 
құп тарлық жағдай.   Мұнда 
отба сы мүшесі жеке көмекші 
неме се әлеуметтік қызметкер 
ретін де ресімделеді. Оған ең-
бек ақы төленеді және осы кі-
ріс тен әлеуметтік төлемдер 
мен зейнетақы жарналары ау-
дарылады. Бұл көп адамның 
күткен жақсы жаңалығы деуге 
болады. Әйтпесе мүмкіндігі 
шектеулі баласы барлар оған 
өмір бойы қарап, не жұмыс 
істей алмай, не зейнетке шы-
ға алмайтын еді. Дәл осы тұсы 
тағдыр теперішін көріп жүр-

гендердің жақындары үшін 
тиімді болып тұр. 

Кодексте зейнетақымен 
қам сыздандыру жүйесі де 
қамтылған. Келер жылы тек 
зейнетақыға облысқа 95 млрд 
теңге бөлініп отыр. Осы жерде 
айрықша айтар мәселе – 1998 
жылдан 2028 жылға дейін 
зейнетке шығатындардың зей-
нет ақысы төмен болғалы тұр. 

– Себебі, жинақтаушы зей-
нетақы қорына жинайтын қар-
жылары аз. Екіншіден жұмыс 
өтілі кемуде. Көпшілік зейнет 
жасы 58-де қалғаны дұрыс еді 
деп шағымданды. Бұл бәлкім 
дұрыс та шығар. Бірақ бір 
нәрсені түсінуіміз керек. Біз 
енді зейнетақыны мемлекеттен 
алмаймыз. Бұрынғы түсініктен 
арылған дұрыс. Мемлекет тек 
базалық зейнетақыны бе реді. 
Екінші 1998 жылдың 1 қаң-
тарына дейін жұмыс өтілі болса 
соған ғана береді. Ал одан 
өтілі кем болса, зейнетақы да 
кемиді. Қазір зейнет жасын 50-
ге әкеліп қойсақ  24 мың теңге 
алады. Егер еңбек өтілі не ең-
бек ақы жоқ болса мемлекет 
қалай зейнетақы береді? – деді 
министр. 

Өткен жылы басталған 
«Күміс жас» пилоттық жобасы 
өз жемісін беріп келеді. Мұнда 
50-60 жас аралығындағы жұ-
мыс сыз әйелдер қоғамдық не-
гіз де жұмысқа тартылып, олар-
ға мемлекет ай сайын 100 мың 
теңге көлемінде айлық береді. 
Кейін зейнетке шық қан кезде 
сол 100 мың теңгенің есебінен 
зейнетақысы есептелінеді. 
Ендігі жылға пилоттық түрде 
облысқа 500 млн теңге қаражат 
беріледі. Бұл жастағы жұмыс 
істемейтін, ешқандай жұмыс 
өтілі жоқ  әйелдер 14 мыңды 
құрайды.  Биыл оның 3 мыңы 
ғана жұ мысқа тартылған. Ендігі 
жылы жұмыссыз әйелдерді осы 
пи лоттық жұмысқа көптеп тар-
татын болса берілетін қаражат 
та соғұрлым артатын болады. 
Бұл мәселе де назарға алуды 
қажет етеді.

– Облыстағы жұмыспен 
қамту динамикасы оң көрсет-

кішке ие. Республика көлемінде 
зейнетақы қоры 74 пайыз болса, 
облыс бойынша 77 пайызының 
зейнетақы жарнасы бар. 
Бірақ Ұлттық жоба аясында 
4640 азамат жұмысқа тұрған 
болса, соның 55 пайызы ғана 
жарнасын көрсетіп отыр. 
Мемлекет басшысының әрбір 
10 мың халыққа 100 жұмыс 
орны ашылу керек деген 
тапсырмасы бар. Бұл жағынан 
облыстағы көрсеткіш алдыңғы 
орында тұр. Алайда бұл сандар 
қағаз жүзінде қалмау керек. 
Мемлекеттен бөлінетін қаржы 
мақсатсыз жұмсалмағаны жөн. 
Облыстың әлеуметтік саласын 
жақсартуға министрлік тара пы-
нан  алдағы үш жылға 500 млрд 
теңге бөлінбек. Бұл Мемлекет 
басшысының облыс халқына 
қолдауы деп түсініңіздер, – 
деді Тамара Дүйсенова.

Облыс активінен соң 
министр жергілікті және рес-
публикалық БАҚ өкілдеріне 
арнап брифинг берді. Онда 
жұмыс сапарының мақсатын 
айтып, келер жылы жүзеге 
асқалы отырған Әлеуметтік 
кодекс жайлы мәлімет келтірді. 
Кездесуде журналистер әлеу-
меттік салаға қатысты толған-
дырған сауалдарына тұшымды 
жауап алды. 

Мұнан кейін министрдің 
жұмыс сапары Арнаулы әлеу-
меттік қызметтер көрсету 
балалар орталығы мен Талсуат 

оңалту орталығында, сондай-ақ 
Шиелі ауданындағы балаларды 
оңалту орталығында жалғасты. 
Онда медициналық-әлеуметтік 
мекемелердің жұмысымен та-
ны сып, арнаулы әлеуметтік 
қыз меттерді алушылармен 
кез   десті. Министр Әлеуметтік 
кодекс жобасында мемлекет-
тің, жеке сектордың, үкіметтік 
емес ұйымдардың және азамат-
тардың өздерінің ынтымақты 
қатысуына баса назар аудара 
отырып, әлеуметтік қызмет 
көр сету жүйесін одан әрі жаң-
ғырту көзделіп отырғанын айт-
ты. Айталық, өтініш беру ші ден 
ар наулы әлеуметтік қыз мет 
көр сетудің проактивті фор-
матына көшу көзделеді. Ол 
үшін арнайы қызметке мұқ таж 
азаматтардың бірыңғай әлеу-
меттік тіркелімі құрылады. 
Оның базасында азаматтардың 
өті нішін күтпестен, проактивті 
фор матта АӘҚ көрсете отырып, 
қажет тіліктер карталары қа-
лып     тас  тырылатын және ел ау-
қы    мын да қызметтердің қол-
же   тім   ді лігі айқындалатын 
болады.

– Сондай-ақ, әлеу мет тік 
қыз метке арнайы қызмет алу-
шы лардың отбасы ларын дағы 
жұ мыссыз мүше лерін тар ту 
жос парлануда. Оларға тиіс ті 
еңбекақы, әлеуметтік ау да рым-
дар және еңбек өтіліндегі осы 
қызмет түрін ескере оты рып, 
жеке көмекші ретінде тір келу 
мүмкіндігі беріледі. Қаты су-
шыларға қойылатын не гізгі 
талап олардың осындай қыз-
меттерді көрсету үшін тиіс-
ті дағдылары, қабілеті мен 
біліктілігінің болуы қажет, – 
деді Тамара Дүйсенова.

«ӘЛЕУМЕТТІК ЖҮЙЕДЕ 
ӘРБІР ДЕРЕК МАҢЫЗДЫ»

Аймақ

ОБЛЫС ӘКІМДІГІНДЕ

Келер жылы 1,5 млрд теңгеге 
осы санаттағы отбасыларға 134 
пәтер табыстау жоспарлануда. 

Инженерлік-инфра құры-
лымды дамытуда да оң нәтиже 
бар. Облыс халқының 97,8 
пайызы орталықтандырылған 
су жүйесіне қосылған.

Облысты газдандыру дең-
гейі 67,8%-ды құрайды.  Келер 
жылы 15 газдандыру жобасын 
іске асыру арқылы облыс хал-
қын газбен қамту үлесі 72 па-
йызға жеткізілетінін мәлімдеді.

Жергілікті маңыздағы 366 
шақырым автомобиль жол-
дарын жөндеуге биыл 18,5 
млрд теңге қаржы бөлінді.  
Нәтижесінде жақсы жағдайдағы 
жолдардың үлесі 82 пайызға 
жеткізілді. Алдағы жылға 36 
жобаны қаржыландыру бо-
йынша ұсыныс енгізілген, бұл 
жол дардың жағдайын 87 пайыз-
ға жақсартуға мүмкіндік береді. 

АУЫЛҒА ЖАҢА 
БЕТБҰРЫС
«Ауылдық денсаулық 

сақтауды жаңғырту» пилоттық 
ұлттық жобасы аясында 
өңірде 2023-2024 жылдары 27 
нысан құрылысы салынады. 
Бұл тұрғындардың өмір сүру 
сапасын арттыратыны сөзсіз.

– 2023-2025 жылдарға ар-
нал ған  республикалық бюд-
жет тен   ауысымына 100 
келу шіге арналған емханасы, 
он ко логиялық бөлімшесі бар 
300 орындық көпбейінді ауру-
хана құрылысын бастауға 
қаржы  қаралды.  Жоба құны 
– 36,5 млрд теңге. «Жайлы 
мектеп» ұлттық жобасы аясында 
да алдағы үш жылда 15100 
орынға арналған құны 100 млрд 
теңгеден аса тын 21 мектептің 
құры лысы жүргізіледі. Келесі 
жылы 19,6 млрд  теңгеге 10 
мектептің құрылысы баста-
лады. Бұл алда атқаратын 
негізгі жұмыстарымыздың 
бір бөлігі ғана. Мемлекет бас-
шысы қазіргі кезде сөзбен емес, 
іспен дәлелдейтін уақыт жет-
кендігін үнемі айтып келеді. 
Аймағымызда 5-6 айдың ішінде 
туған жерге жанашыр меце-
наттар, кәсіпкерлер 9 млрд 
теңгеден асатын демеушілік 
жасап, ауқымды жобалардың 

жүзеге асуына қолдау көрсетті, 
– деп атап өтті аймақ басшысы.

ҚОҒАМДЫҚ 
КӨЛІК – КӨПТІҢ 
МӘСЕЛЕСІ
Қоғамдық көлік мәселесі  

көптен  бері шешімін таппай 
жүрген өзекті проблема екені 
белгілі. Тіпті, айтыла-айтыла, 
жазыла-жазыла жауыр болған 
тақырып дерсіз. Оның өзіндік 
себебі де бар. Таңертеңгісін 
ертемен жұмысқа, сабаққа 
асыққан жұрт қоғамдық көлік 
қызметіне тәуелді. Осы орайда 
қала тіршілігімен біте қайнасқан 
көпшілік тасымалына деген 
тапшылықтың орын алуы, 
әрине, тұрғындар ашуын ту-
ғызады. Сессияда облыс әкімі  
қоғамдық көлікке қатысты 
қордаланған мәселенің түйінін 
тарқатуда атқарылып жатқан 
жұмыстарға да тоқталды. 

Нұрлыбек Нәлібаев облыс 
орталығындағы негізгі мәселе 
– қоғамдық көлік жетіс пеу-
шілігінің  оңтайлы шешім тап-
қа нын тілге тиек етіп, ал дағы 
уақытта «Қызылорда авто бус 
паркі» тағы да жаңа авто бус-
тармен толығатынын жеткізді.

– Биыл Қызылорда ав-
то бус паркіне «Өнеркәсіпті 
дамыту қоры» арқылы жаңа-
дан лизингке 150 дана авто-
бус алуға 1 млрд  430 млн 
теңге қаржы бөлінді. Соның 

аясын да 100 жаңа автобус мар-
шруттық бағытқа қосылды. 
Қалғаны келер жылдың ба-
сында жеткізіледі. Әрине, 
бұл қажеттілікті толығымен 
өтемейді. Әсіресе, қазіргі қыс 
мезгілінде тұрғындар тарапынан 
қоғамдық көліктерге сұраныс 
артуда. Өйткені жеке қоғамдық 
көлік иелері өз міндеттеріне 
нем құрайлық танытады. Таңер-
тең ерте шықпауы, кешқұрым 
ерте тоқтауы, қызмет көрсету 
сапасының төмендігі қоғам 
тарапынан жиі сынға ұшы-
рауда. Сондықтан  осы мәсе-
лені түбегейлі шешу үшін өз-
деріңіздің қолдауларыңызбен 
келер жылы 1 млрд  434 млн 
теңгеге қосымша тағы 150 
автобус алуға қаржы бағыт-
талуда. Осылайша 300 зама-
науи, жайлы автобус ел игілігіне 
беріледі, –  деді облыс әкімі.

МЕЦЕНАТТАР 
ДЕМЕУІ ӘРКЕЗ 
МАҢЫЗДЫ
Аймақтың өркендеп-да муы-

на елден шыққан кәсіпкер аза-
маттар да атсалысуда. Оның 

бірден-бір дәлелі – ел ішін дегі 
демеушілер көмегімен са лын-
ған түрлі әлеуметтік-мәде-
ни нысандар. Айта кетейік, 
биыл Жалағаш ауданында 200 
орындық «Оқушылар үйі» мен 
50 орындық «Өнер мек тебі» 
пай далануға беріліп, демеу-
ші лер дің қолдауымен құны 
1,6 млрд теңгені құрайтын 80 
спорт-ойын алаңы тарту етілді. 
Сондай-ақ, демеушілер есебінен 
Жаңақорған ауданында құ-
ны 790 млн теңге болатын за-
манауи демалыс паркі ашылса, 
Сырдария ауданы Н.Ілиясов 
ауылында құны 350 млн теңгені 
құрайтын «Еңбекшілер паркі» 
бой көтерді, ал  Арал ауданында 
құны 320 млн теңгеге «Балық-
шылар» монументі мен аллеясы 

ашылды. Апатты деп танылған 
Тоқабай ауылындағы мектеп 
жеке инвестор есебінен 500 млн 
теңгеге қайта салынуда.

– Облыс орталығында құны 
1,6 млрд  теңгені құрай тын Неке 
сарайы, 3,7 млрд  теңге болатын 
1000 орындық Өнер орталығының 
құрылысы жүр гізіліп, сол 
жағалаудағы құны 2,7 млрд 
теңгені құрай тын Қан орталығы 
2024 жылы  бе ріледі. Белгілі 
кәсіпкер Марат Дүйсенбаевтың 
демеу ші лігі мен құны 1,5 млрд  
тең гені құрайтын «Аналар үйі» 
орта лы ғының құрылысы  жүр-
гізілуде. Аймақтың инфра  құ-
рылым әлеуетін дамыту мақса-
тында Болат Өтемұратов тың 
қолдауымен құны 12 млрд  
теңге болатын «Қорқыт ата» 
әуе жайының жаңа терминалы 
салынуда. Өңірдің Түркістан 
облы сымен шекараласатын тұ-
сынан демеуші есебінен құны 
200 млн теңгеге облыстың кіре-
беріс қақпасы бой көтеруде. 
Сондай-ақ, «ҚазГерМұнай» ұлт-
тық компаниясы басшы лығымен 
келісім нәтижесінде  Қызылорда 
қаласында за ма науи үлгідегі 
«Оқушылар са райының» жоба-
сы бастау алып, «Саутс Ойл» 
компаниясы келер жылы 10 

мың адамға ар налған «Қайсар» 
футбол командасының жаңа 
стадионын салуға ниет біл дірді. 
Алда әлі ауқымды жоба  ла рымыз 
бар, – деді аймақ басшысы. 

ОБЛЫСТЫҚ 
БЮДЖЕТ КӨЛЕМІ 
45 ПАЙЫЗҒА 
ҰЛҒАЙДЫ
Сессия күн тәртібіндегі 

негізгі мәселе – облыстың 
2023-2025 жылдарға арналған 
кезекті үшжылдық бюджетін 
талқылап, бекіту. Осы орайда  
облыс басшысы мәслихат депу-
тат тарына алдағы 3 жылғы ай-
мақ бюджетін ұлғайтып, оның 

көлемін 505 млрд теңге көле-
мінде бекітуді ұсынды.

Айта кету керек, келер жылы 
бюджет қаражатын үйлес тіруде 
ауылдар мен елді мекен дердің 
әлеуетін арттыруға басымдық 
беріледі. Аймақ бюд жетін 
бекіту барысында қала және 
аудандарға қосымша 15 млрд 
теңге бағытталмақ. Бұл қаржы 
халықтың бірінші ке зек тегі 
қажеттіліктерін қа на ғат тан-
дыратын жоба ларға, яғни, ин-
женерлік инфра құры лым дарға, 
әлеуметтік нысандар құры-
лысына жұмсалатын болады.

– Мемлекет басшысы ауыл-
дық аумақтарды дамыту мәсе-
лесіне баса назар аударып, 
ауылды өркендетуге жаңа 
бағыттардың қажеттілігін айтқан 
болатын. Облыс халқы ның 55%-
ы ауылдық жер лерде тұратынын 
ескерсек, ауыл дың кешенді 
дамуы біздің басымдығымызда. 
Ұлттық эко номика министрлігі 
«Ауыл дық аумақтарды дамыту» 
Тұжы  рымдамасын әзірлеп, оның 
аясында облыстың 103 тірек -
ті және спутникті елді мекен ді 
қамту көзделуде. Алдағы уақытта 
бұл жобаларды өз деріңізбен 
бірлесіп, жүзеге асыра тын 
боламыз,– деді Н.Нәлібаев.

Сессияда аймақ басшысы 
бюджет көлемін республикалық 
трансферттер және өз кірістері 
есебінен ұлғайтуға жұмыс 
жасалатынын айтты. 

Облысқа арналған жалпы 
сипат тағы трансферттерді есеп-
теу барысында бюджет пара-
метрі келер жылға 476,1 млрд 
теңге көлемінде айқындалды. 
Бұл биылғы көлеммен салыс-
тыр ғанда 239,5 млрд  теңгеге 
немесе 202 пайызға жоғары. 
Оның ішінде субвенция көлемі  
184,2 млрд теңгеден келер жылы 
400,5 млрд теңгеге немесе 2 есеге 
артты. 

– Келер жылға облыс бюд же-
тінің бекітуге ұсынылып отырған 
көлемі 520,7 млрд теңгені 
құрайды. Жыл ішінде бюджетті 
нақтылау бары сында облыстың 
бюджет көле мін республикалық 
транс ферттер және өз кірістері 
есе  бінен ұлғайтуға жұмыс жа -
саймыз. Оған ұсынылатын 
жо  ба   ларымыз бар. Бұл биыл 
ұсынылған бюджет көлемінен 
160 млрд теңгеге немесе 45 па-
йызға көп. Сонымен қатар, 
ұсы   нылып отырған бюджет құ-
ра    мында республикалық бюд-
жет  тен берілетін транс ферт тер 
мен кре диттердің сома сы ке лер 
жыл ға 53,1 млрд  тең гені құ   рай-
ды. Оның ішінде  даму шы ғыс-
тарының үлесі 44,5 млрд тең гені 
құрап, осы жыл дың бе кі тілген 
бюджетімен салыс тыр ған да 32,0 
млрд  теңгеге немесе 3,5 есеге 
артты,  – деді облыс әкімі.  

Сонымен қатар келер жылға 
ар налған облыстық бюджеттің 
не  гізгі ерек шеліктеріне тоқ-
талды. 

– Жоғарыда атап өтке-
німдей, келер жылы ауылдар 
мен елді мекендердің әлеуетін 
арттыруға басымдық беріледі. 
Біз бюджетті бекіту барысында 
қала және аудандарға қосымша 
15 млрд теңгені бағыттаудамыз. 
Бұл қаржы халықтың бірінші 
ке зектегі қажеттіліктерін қана-
ғат  тан дыратын жоба ларға, яғни, 
инженерлік инфра құры лым дар-
ға, әлеуметтік нысан дар құ ры-
лысына жұмсалады.  Жыл дағы 
дәс түрге сәйкес бюд жеттің әлеу-
меттік бағдарлығы сақ тал ды. 
Сіздердің ал дарыңыз ға облыс-
тық бюджеттің көлемі 505 млрд  
теңгеге ұсынылуда, – деп нақ -
тылай түсті аймақ бас шысы.

Облыс әкімінің баяндама-
сынан соң күн тәртібіндегі мә-
се ле лерге кезек берілді.   Күн 
тәр тібіндегі мәселелер не гі  зі-
нен сессия алдындағы тұрақ ты 
комиссиялардың бір лес  кен оты-
рысында жан-жақты тал қыланған 
болатын. Облыс тық экономика 
және қаржы басқармасының бас-
шысы Нұрғали Қордабай облыс 
бюд жетінің 3 жылдық жос парын 
де путаттар алдында таныс-
тырып, сарапқа салды. 

Басқарма басшысы ха бар-
ламасында республикалық бюд-
жеттен берілетін трансферт 
көлемі келер жылға 453,6 млрд 
теңгені құрайтындығын айтты.  
Оның ішінде нысаналы даму 
трансферттері мен кредиттер 
53,1 млрд теңге (кредиттерді 
қоспағанда 44,5 млрд теңге) және 
субвенция 400,5 млрд теңге. 
Субвенция көлемі биылғы 184,2 
млрд теңгеден  келер жылы 400,5 
млрд теңгеге немесе 217,4 пайыз 
болып отыр. Келер жылға даму 
шығыстарының үле сі 44,5 млрд 
теңгені құрап, биыл ғы бекітілген 
бюджетпен салыс тырғанда 32  
млрд  теңгеге артқан. 

– Сонымен қатар, 2024 жылға 
жеткізілген субвенция кө лемі 
433 млрд теңге, 2025 жылға 
476,7 млрд теңгені құрайды. 
Облыс бюджеті кіріс терінің 
көлемі 2023 жылға 75,6 млрд 
теңге, 2024 жылға 78,5 млрд 
теңге, 2025 жылға 82,1 млрд  
теңгені құрайды. Ау дандар мен 
Қызылорда қала сына берілетін 
субвенция көлемі 2023 жылға 
37,7 млрд теңге, 2024 жылға 40,7 
млрд теңге, 2025 жылға 44,9 млрд 
теңге көлемінде айқындалды. Ал 
келер  жылға арналған облыс-
тық бюджеттің көлемі респуб ли-
калық бюджеттің трансферттері 
мен кредиттерді ескерсек, 505 
млрд теңгені, оның ішінде даму 
бюджетінің көлемі 75,6 млрд  
теңгені құрап отыр, – деді ол.

2023 жылға арналған 
даму бюджетінің ішінде білім 
нысандарын дамытуға 23 166,1 
млн теңге (19 жоба), денсаулық 
сақтау нысандарын дамытуға 
4 856,1 млн  теңге (10 жоба), 
мәдениет объектілерін және 
спорт ны сандарын дамытуға  4 
522,4 млн  теңге (9 жоба), тұр-
ғын үй құрылысына  2 748,1 
млн теңге (9 жоба), инже нерлік-
коммуникациялық инфра құры-
лым объектілерін дамытуға  
4813,0 млн  теңге (26 жоба), газ-
бен қамтамасыз етуге  8 546,4 
млн  теңге (28 жоба), сумен қам-
тамасыз ету және суды бұруға 
5 309,4 млн  теңге (15 жоба), 
электрмен қамтамасыз етуге  
2 035,7 млн  теңге (6 жоба), 
жылумен қамтамасыз етуге 
1 084,9 млн теңге (20 жоба), 
абаттандыру бойынша 1 013,5 
млн  теңге (10 жоба), тұр ғын 
үйлерді қайта жаңғырту  862,3 
млн теңге (18 жоба), көлік 
инфрақұрылымын дамытуға  
15 340,3 млн теңге, өзге де 
шығындар 1 307,8 млн  теңгеге (3 
жоба) қолдау тауып отыр. 

Тұрақты комиссиялардың  
бірлескен отырысында сондай-
ақ, 2022-2024 жылдарға арналған 
облыстық бюджет туралы 
ше  шімге өзгерістер енгізу, 
2021-2025 жылдарға арналған 
облыстық даму жоспары  қарал-
ды.  Ол бойынша да облыс тық 
экономика және қаржы бас қар-
масының басшысы Нұрғали Қор-
дабай баяндама жасады. Жалпы  
облыстық мәслихат депутаттары 
тарапынан 46,9 млрд теңгені құ-
райтын 244 сұрақ-ұсыныс  түс-
кен, оның ішінде 10 млрд  теңге 
көлеміндегі 71 ұсыныс қолдау 
тапқан. 

Сонымен бірге облыстық 
мәслихат хатшысы Наурызбай 
Байқадамовтың есебі тың дал ды.  
Есепті кезеңде жетінші шақы-
рылған облыстық мәслихаттың 
12 сессиясы (4-і кезекті, 8-і 
кезектен тыс) өткізіліп, жалпы 
саны 80 шешім қабылданған.

Аймақ басшысы осы кезге 
дейін Қызылорда облысы бо-
йынша Ішкі мемлекеттік аудит 
департаментінің басшысы қыз-
метін абыроймен ат қа  рып, ро-
тация тәртібімен Жамбыл облы-
сына департа мент басшысы 
лауа  зымына тағайын далған 
Марат Егембердиевтің іскер бас-
шы, білікті маман ретіндегі зор 
еңбегін атап өтті. 

Актив отырысында Қа-
зақстан Рес публикасы Қаржы 
министрлігі Ішкі мемлекеттік 
аудит комитетінің бұй рығымен 
Қызылорда облысы бойынша 
Ішкі мемлекеттік аудит депар-
таментінің басшысы болып 
Күзембаев Ербол Қабаштайұлы 
таныстырылды. 

– Ербол Қабаштайұлы, Сізді 
жаңа қызметіңізбен құттықтай келе, 
алдағы уақытта Мемлекет басшысы 
қойған міндеттерді бірлескен 
түрде тиімді жүзе ге асырамыз 
деп сенеміз. Қыз ме тіңізге сәттілік 
тілейміз, – деді Н.Нәлібаев.

Ербол Күзембаев – тәжірибелі 
маман, жауапты салаларда қыз-
мет ат қарған, әлеуеті жоғары 
кадр. Ол 1974 жылы Қызылорда 
қаласында дү ниеге келген. 
Қазақ мемлекеттік басқару 
ака демиясын «Экономист» 
мамандығы бойынша бітірген. 

Еңбек жолын 1995 жылы 
Қызылорда облысы бойынша 
Кеден басқармасының кеден-
дік сараптау және зерттеу қыз-
метінің инспекторы ретінде 
бастап, Қызылорда облысы бо-
йынша кедендік бақылау де-
пар  таментінде басшылық қыз-
меттерді абыроймен атқарған. 

Қаржы саласының майтал-
маны ретінде әр жылдары Қаржы 
ми нистрлігі Ішкі мем лекеттік 
аудит ко митетінің Қы зылорда, 
Түркістан облыс тары бойынша 
департаменті бас  шысының 
орынбасары болды.

2022 жылдың ақпан айынан 
бас тап Қызылорда облы сы 
бойын ша де партамент басшы-

сының орын ба сары қызметін 
абыроймен атқарып келді. 

Жиын барысында облыс 
әкімі Нұрлыбек Нәлібаев ден-
саулық жағ дайына байланысты 
мемлекеттік сатып алу бас-
қар масының басшысы қыз-
метінен босатылған Талғат 
Исма ғұловқа ілтипат білдіріп, 
аймақ жұртының атынан Құрмет 
грамотасын табыстады. 

– Талғат Абдулхаисұлының 
тікелей басшылығымен облыс 
бойынша мемлекеттік са тып 
алу саласындағы заң бұзу-
шылықтарды азайту мақса тында 
бірқатар ұйымдастыру шара лары 
жүзеге асты.

Есепті кезеңде уәкілетті 
органмен күші жойылған сатып 
алулардың саны 165-тен 118-ге, 
яғни 28 пайызға кеміді. 

Бұл көрсеткіштің азаюына 
Талғат Абдулхаисұлының еңбегі 
зор деп санаймыз. 

Осы күрделі де жауапты 
салада атқарған еңбегіне Сыр 
жұртшылығы атынан алғы-
сымды білдіремін. 

Талғат Абдулхаисұлы, Сіз-
дің мемлекет мүддесі жо лын -
дағы еңбе гіңізге табыс, зор ден-
саулық, отба сыңызға аман дық 
тілеймін, – деді облыс басшысы.

Актив отырысында тағы 
бір сала басшысы таныс ты рыл-

ды. Бірыңғай кон курс тық ко-
миссияның ше  ші міне сәйкес, 
облыс әкімі нің өкі мімен Қы-
зылорда облы сы  ның мем ле-
кет  тік сатып алу басқар ма-
сы ның басшысы қызметіне 
Шәменов Бауыржан Серікұлы 
тағайындалды.

– Бауыржан Серікұлы – өз-
деріңізге жақсы таныс, мем ле-
кеттік қызметте абыройлы еңбек 
етіп, сатылап өскен білікті де 
тәжірибелі маман. Маңызды са-
лаларда басшылық қызмет ат қар-
ған, әр істі тиянақты түрде орын-
дайтын жауапкершілігі жоғары 
азамат.

Бауыржан Серікұлы, өте 

жауапты саланың тізгінін ұста-
дыңыз, кәсіби әлеуеті жоғары 
заңгер ретінде мемле кеттік 
сатып алу жұмыс тарының ашық 
әрі заң шең берінде өткізілуін 
қатаң бақы лауға алу – тікелей 
міндетіңіз. 

Осы кезге дейін жинақтаған 
мол тәжірибесін күрделі де 
жауапты қызметке арнап, 
аймақтағы мем лекеттік сатып 
алу үшін пайдаланылатын 
қаржының оңтайлы және тиімді 
бағытталуын қадағалайды деп 
сенеміз, – деді облыс әкімі. 

Жиын соңында ардагерлер 
кеңе сінің төрағасы Серік Дүй-
сенбаев, қоғамдық кеңес 

төрағасы Әріп Қожбанов сөз 
алып, жаңа қызметке та ғайын-
далған азаматтардың әрқай-
сысы осы кезге дейін елге адал 
әрі лайықты деңгейде қызмет 
атқарғанын тілге тиек етті.

Бауыржан Шәменов 1981 
жылы Қызылорда облысында 
дүниеге келген. 

Еңбек жолын «Рух» заң ком-
паниясының заңгері ретін де 
бастаған. Әр жылдары облыс-
тық қазынашылық де пар  таменті 
мен Мемлекеттік қызмет істері 
агенттігінің облыс бойынша бас-
қармасында жауапты қызметтер 
атқарған. 

2008-2013 жылдары облыс 
әкімі аппараты мемлекеттік-
құқықтық жұмыстар бөлімінің 
басшысы болған. 

2013 жылдан бастап облыс-
тық табиғи ресурстар және 
табиғат пайдалануды реттеу 
бас қармасы басшысының 
орынбасары, 2019-2022 жылдар 
аралығында осы басқарманың 
басшысы қызметінде болды.

2022 жылдың мамыр айынан 
бастап Қызылорда облы -
сының ба қылау жөніндегі бас-
қармасының басшысы қызметін 
атқарды. 

Облыс әкімінің 
баспасөз қызметі

ЖАҢА БАСШЫЛАР ТАҒАЙЫНДАЛДЫ
Облыс әкімі Нұрлыбек Нәлібаевтың 

төрағалығымен кадрлық өзгерістерге байланысты 
актив отырысы өтті. 

Жиынға Сыр еліне арнайы келген Қазақстан 
Республикасы Қаржы министрлігі Ішкі мемлекеттік 

аудит комитетінің төрағасы Ержан Мыңжасаров және 
облыс әкімінің орынбасарлары, департамент, 

сала басшылары қатысты.

БЮДЖЕТ ӨСІМІ Һәм БАТЫЛ БАСТАМАЛАР – 
ӨҢІР ДАМУЫНЫҢ ӨЗЕГІ

– Баймырза Қожамберліұлы, 
ең басты мемлекеттік мереке 
қалай атап өтілгені дұрыс?

– Тәуелсіздік – қазақ дүниета
нымындағы қасиетті ұғым. Еркін 
ел болу бақыты қазақ халқына 
бұйырып отыр. Өзімізді егемен, 
әлемдік қауымдастықта өз ор
нын алған елміз деп айта аламыз. 
Әйтпесе, қазақтан саны бірнеше 
есе көп болса да, әлі тәуелсіздік 
ала алмай отырған ұлттар бар. 
Мұны неге айтып отырмын? Қазіргі 
таңда халқымыздың көпшілігі осы 
Тәуелсіздіктің мәнін түсіне алмай 
жүрген сияқты. Кейбірі тәуелсіздік 
бізге өзіненөзі келді, КСРО ыды
рап, барлық республикалар бөлініп, 
солардың қатарында Қазақстан да 
еркіндік алды деп санайды.

Сәл тереңіне бойласақ, бұл – теріс 
ұғым. Себебі, патша дәуірінде де, 
Кеңес Одағы кезінде де тәуелсіздікке 
деген ұмтылыс халықтың едәуір 
бөлігінде қалыптасты. Бірнеше 
жүз жыл отаршылдық тарихын
да еліміздің батыс аймақтарының 
өзінде 400ге жуық ұлтазаттық 
көтерілістер болған екен. Сон
дықтан Тәуелсіздікке жету жолын
да қаншама қан төгілгенін жете 
түсінген дұрыс.

Кешегі кеңес дәуірінде де еліміз 
бодандықта болды. Сондықтан 
1986 жылғы Желтоқсан оқиғасында 
жастардың алаңға шыққанын мен 
көтеріліс деп айтар едім. Жастар 
алаңға ұлт азаттығы үшін шықты. 
Көтерілістің астарында тіліміздің 
аяққа басылғаны, аясы тарылғаны, 
ұлтымызды кемсітушілік, ұлттық 
мәдениетіміздің дамуының шек
телуі секілді мәселелер бар еді. 
Қаншама жастарымыз жазаланды, 
оқудан шығарылды, жұмысынан 
қуылды. Бұл көтеріліске зиялы 
қауым өкілдері де қатысты. Кейін 
олар да қудаланды. Сондықтан 
тәуелсіздікке жету оңай болған жоқ. 
Кеңес Одағының өзге елдерінде 
болған көтерілістерге Желтоқсан 
оқиғасы серпін берді. Солардың 
барлығының бастауында қазақ жас
тары тұрды. Салдарынан үлкен им
перия ыдырады.

Тәуелсіздік мерекесін қазақ 
халқы жүрегімен сезінуі керек. 
Тәуелсіз елдің ең басты тұғыры 
ол қоғамның, сол мемлекеттегі 
жергілікті ұлттың рухы, жігері, 
қоғамдық санасы. Басты байлық жай 
ұлттық мүдде емес, азаматтардың 
мүддесі мен қажеттілігі. Жаңа 
әлемдегі жаңа Қазақстанның бүгінгі 
құдіретті күші ел бірлігінде жатыр.

– Қазір Тәуелсіздік күніне қа
тысты екіұдай пікір бар сияқты 
ма? Сіздің ойыңыз қалай?

– Биылғы шілдеде өткен 
Ұлттық құрылтайда Президент 
Республика күнін ұлттық мере
ке, Тәуелсіздік күнін мемлекеттік 
мереке деп жариялауды ұсынды. 
Біздің Тәуелсіздігіміз мемлекеттік 
декларация қабылдаудан бас
талады. Кейін оны Республи
ка күні деп атады ғой. Деклара
ция біздің тәуелсіздігімізге жол 
ашты. Қазір екі мереке қабат келіп 
отырғандықтан, түсінбеушілік те 
болып жатыр. Бірақ, Егемендік 
туралы декларация Тәуелсіздік 
бастауы десек те, Тәуелсіздік 
жариялаған күн басқа. Сондықтан 
бір шешімге келетін уақыты бол
ды деп ойлаймын. 1991 жылдың 16 
желтоқсанында Тәуелсіздік тура

лы заң қабылданды. Бұл мәселені 
бұрын да айтып жүргенмін. Мы
салы, көршіміз Өзбекстанның 
өзі тәуелсіздік күнін өте жоғары 
деңгейде мерекелейді. Апта бойы 
тойлайды. Ал, бізде желтоқсанда 
халықтың басым көпшілігі жаңа 
жылға дайындалады. Шыршаны 45 
желтоқсаннан бастап тігіп қояды. 
Мүмкін Тәуелсіздік күнін де кейінге 
ысырған дұрыс шығар.

 Жалпы халық арасында түрлі 
көзқарастың болуы заңдылық. 
Көз жасы мен күлкіні, аза тұту 
мен ән салып, би билеп, тойлауды 
араластыруға болмайды. Дәл осы 
күні біреулер Тәуелсіздік күнімен 
құттықтап жатады, екіншілері – осы 
күндері Желтоқсан және Жаңаөзен 
құрбандарын еске алып, Құран 
бағыштайды. Мысалы, 25 қазан 
күні қаншама ісшара өткіздік. Ал 
Тәуелсіздік күні қалай атап өтіліп 
жатыр? Оған қоса, 17 желтоқсан 
демократиялық жаңару күні деп 
те айтылып жүр. Осындай себеп
термен Желтоқсан оқиғасы да 
біртіндеп ұмытылып кетпесе деп ой
лаймын. Бірақ желтоқсаншылар бар 
кезде ұмытылмайды ғой. Мүмкін 
оны да бөлек мемлекеттік дата 
қылған жөн шығар. 2011 жылдың 
16 желтоқсанында Жаңаөзенде қан 
төгілді. Ол күн жалпыұлттық траге
дия күні болып қала бермек. Соны
мен бірге, келесі күн – 17 желтоқсан 
да 1986 жылдан бері халық сана
сында желтоқсан көтерілісі күні бо
лып қалыптасып қалды.

Желтоқсан оқиғасының ақиқаты 
әлі толық ашылған жоқ. Кейбір 
баптар бойынша іс қозғалып, әлі де 
ақталмаған азаматтар бар. Айталық, 
Желтоқсан оқиғасынан кейін өлім 
жазасына кесіліп, жазаның орын
далуын камерада 345 күн күткен, 
ақырында аман шыққан Мырзақұл 
Әбдіқұлов деген азамат бар. Ол – 
өлім жазасына кесілген екі қазақтың 
бірі. Екіншісі, Қайрат Рысқұлбеков 
жұмбақ жағдайда қайтыс болды 
ғой. Әлі күнге дейін желтоқсаншы 
статусын ала алмай жүр. Осын
дай түйткілдер көп. Сондықтан, 
екі мерекенің аражігін ажырата
тын уақыт болды. 16 желтоқсанда 
Тәуелсіздік туралы заңның қабыл
данғаны да рас. Бұл да – тарихи мәні 
бар күн.

– Біз осы уақыт ішінде қандай 
жетіс тіктерге жеттік?

– Көптеген жетістіктерімізді 
айта аламыз. Ең бастысы – қазақ 
ұлты еңсесін көтерді. Қазақ тілі 
мемлекеттік тіл болып жариялан
ды. Қазақ ұлтының өркендеуіне, 
мәдени, рухани, әлеуметтік жағынан 
дамуына кең жол ашылды. Әлемде 
Қазақстан мемлекеті ойып тұрып 
орнын алды.

Егемендіктің тағы бір ерен 
жеңісі – шекарамыздың бекігені. 
Шекарамыз айқындалып, заң 
жүзінде бекітілді. Халықаралық 
деңгейде танылған және тиісті 
түрде ресімделген шекара – тәуелсіз 
мемлекеттің аумақтық тұтастығы 
мен қауіпсіздігінің негізі. Мемлекет 
басшысы ҚасымЖомарт Тоқаев 
көп жылға созылған күрделі де 
ауқымды жұмыс болашақ ұрпаққа 
мұра болып қалатынын айтқан еді.

Әрине, бұл жылдарда көптеген 
кемшіліктер болғанын да атап 
өтуіміз керек. Оның бір көрінісі 
– кешегі қаңтар оқиғасы. Қаңтар 
оқиғасы бізге көптеген нәрсенің 

бетін ашып берді. Қоғамда үлкен 
рухани серпіліс болды. Азаматтары
мыз өзінің ойпікірін ашық айта бас
тады. Бұған дейін сөз бостандығы 
болған жоқ деп айта алмаймыз. 
Қанды оқиғалардың ұмытылмас 
азабы мен шері бар, бірақ қаңтар 
қасіреті қазақ еліне сын болумен 
қатар, қоғамдағы ашықтықты жаңа 
белеске көтерді. Бұл сындарлы 
шақтан сабақ алу, алдағы уақытта 
оның қайталануына жол бермеу 
қажет.

Шынында, Тәуелсіздік жыл
дары кеткен кемшіліктеріміз көп. 
Әуелі экономика, сосын саясат деп 
жүрдік. Осы қағидадағы саясатде
ген екінші ұғымның «қақпағы»қазір 
ашылып отыр. Себебі, саясат 
дегеніміздің өзі – экономика. Дұрыс 
саяси жүйе болған жерде ғана эко
номика дамып, халықтың әлауқаты 
көтеріледі.

– Демек, біз қоғамдағы сая
си реформаларды кешеуілдетіп 
алдық па?

– Әрине. Ендігі міндет – қоғам 
күрделене түскен тұста елді басқару 
жүйесін де тиімді, тұрақты, қазіргі 
заманға сай ету. Мемлекет басшы
сы ҚасымЖомарт Тоқаев бірінші 
кезекте саяси  реформаларды 
қолға алды.  Айталық,  сайлау  ту
ралы,  саяси партиялар ту ра лы 
заң қабылданды. Бұл  бағыт  тағы 
жұмыстың жолға қойыла баста
ғанына кешегі өткен сайлау дәлел. 

Сайлауда Президент халықтың 
сеніміне ие болды. Мен ұлықтау 
рәсіміне қатыстым. Сонда Мемле
кет басшысы халық сенімін ақтау 
басты міндет екенін айтты. Өйткені 
сенімге ие болу қиын, айырылу өте 
оңай. Оған қоса, халықтың да көңілі 
алайтүлей. Қаңтар оқиғасына да 
объективті баға берілді деп айта 
алмаймын. Жалпы, қордаланған 
мәселелер көп. Мемлекет басшысы 
осыны терең түсінеді деп сенемін.

Қазіргі геосаяси ахуал да 
қиын. Мұның барлығы әлемдегі 
жағдайдың тұрақсыздығын көр
сетеді. Осындай қиынқыстау 
кезеңде Мемлекет басшысы 
рефор маларға жол ашты. Алдағы 
жылы Парламент пен жергілікті 
мәслихаттар сайлауы өтеді. Халық 
Парламентке адал, таза, ұлттық 
мүддені бірінші орынға қоятын аза
маттар барады деп үміт күтіп отыр. 
Сондықтан алдағы сайлаудан да 
күтеріміз көп.

Ендігі мәселе – халықтың саяси 
белсенділігі керек. Азаматтардың 
өзіндік позициясы қалыптасуы, 
құқықтық, қаржылық сауаттылығы 
артуы тиіс. Бірлескенде ғана 
қоғамдағы мәселені шеше ала
мыз. Соңғы уақытта болып жатқан 
өзгерістер үмітімізді оятқан сияқты. 
Көп нәрседен үміттіміз. Халық 
бұдан әрі қоғамда болып жатқан 
келеңсіздіктер мен кемшіліктерге 
төзуге болмайтынын түсінді. 
Мұны кешегі сайлауға халықтың 
қатысуының өзі көрсетті. Облысы
мыз республикада алдыңғы орын
да болды. Яғни, халық өзгерістерге 
сенеді. Ең бастысы, осы сенімнен 
айырылмауымыз керек.

Біз мықты Президентімізді сай
лап алдық. Мемлекет басшысының 
өзі кешегі Үкіметтің кеңейтілген 
отырысында нақты міндеттерді 
ашық айтты. Біз қоғамның шы
найы бейнесін осылай көрсетуіміз 
керек. Кешегі қаңтар оқиғасынан 
да Үкіметіміз сабақ алуы тиіс. 
Себебі халық – қоғамның қозғаушы 
күші. Халық қоғамды дамы
та да, дамуын тежей де алады. 
Халықпен санасқанда ғана алдағы 
мүдделерімізді орындай ала
мыз. Барлық  салада аяқастынан 
ауқымды өзгерістер бола қоймас. 
Бірақ саясаттануда саяси уақыт, 
саяси кеңістік деген ұғымдар бар. 
Біздің қазіргі саяси кеңістігіміз 
белгілі. Ендігі уақытты тиімді пай
далану керек.

– Әңгімеңізге рахмет!

Сұхбаттасқан 
Биболат СӘТЖАН,

«Сыр бойы»

16 желтоқсан – сан ғасыр аңсаған ата-баба арманы 
орындалған күн. 1991 жылы осы күні Қазақстанның Жоғарғы 

Кеңесі «Тәуелсіздік пен мемлекеттің егемендігі туралы» заңды 
қабылдады. Бұл заң 1990 жылы 25 қазанда қабылданған 

Қазақстанның Егемендігі туралы Декларациямен бірге елдігімізді 
нығайта түсті. Биыл Мемлекет басшысы Қасым-Жомарт Тоқаев 

Тәуелсіздік алған күн мен Республика күнінің ара-жігін ажыратып, 
25 қазанды «Республика күні», ұлттық мереке ретінде бекітті. 
Ал «Тәуелсіздік күні» – мемлекеттік мерекеге айналды. Осы-

лайша, әр мерекеге тарихи баға беріліп, халық санасына қозғау 
салатындай бағдар көрсетілді. Айтулы күн қарсаңында филосо-
фия ғылымдарының докторы, Қорқыт ата атындағы Қызылорда 

университетінің профессоры Баймырза Қожамберлиевпен 
ата-баба аманаты – Тәуелсіздіктің мәнін ұғыну тақырыбында 

сұхбаттастық.

«ЕНДІГІ МІНДЕТ – 
ЗАМАНҒА САЙ ӘРЕКЕТ ЕТУ»

Егемен еліміздің қалыптасу жыл
дарында аса жауапты қызметтерімен 
ел алғысына бөлен ген Жақып Асанов 
кейінгі бес жылда Қазақстан Респуб
ликасы Жоғарғы сотының төрағасы 
қызметін атқарды. Бұл – жай қызмет 
емес, аса жауапкершілікті талап ететін, 
мемлекет пен қоғам тарапынан зор 
сенім артылатын маңызды жұмыс. 
Осынау жұмысты Жақып Қажыманұлы 
өз білімінің, кәсіби мол тәжірибесінің 
арқасында өте 
жо  ғары дең гей  де 
атқара біл ді. 
Бұған ел куә, 
сот саласын
да жүргізілген 
реформалар дәлел 
деп айтуымызға 
 то  лық негіз бар. 
Сон  дық тан аза
мат тың аза мат ты ғын 
айтып, адал еңбегін лайықты ба ға ла
ғанымыз дұрыс деп ойлаймын.

Басқа қызметке ауысуына байла
ныс ты өткен аптада Жақып Асановтың 
Жоғарғы сот төрағасы ретіндегі өкілет
тілігі тоқтатылды. Конституцияға 
сәйкес бұл лауазымға Президент 
ұсынымымен, Сенаттың келісімімен 
сот төрағасы бес жылға тағайындалды. 
Ж.Асанов бұл қызметті бес жыл 
мүлтіксіз атқарды. Үздіксіз ізденіс пен 
қажырлы еңбекке толы бұл бес жыл 
Жақып Қажыманұлы үшін де, сот сала
сы үшін де ерекше кезең болды. Мұны 
ел ағаларының, білікті адвокаттар мен 
заңгерлердің, қоғам белсенділерінің, 
қара қылды қақ жарған судьялар мен  
сот саласы мамандарының пікірінен 
анық аңғардық. Иә, расында да ол бұл 
абыройға еңбегімен, маңдай терімен, 
қиыннан қиыстыра білетін қарым
қабілетімен, ерекше күшжігерімен 
жетті.

Ж.Асанов – ауылдың, қарапайым 
отбасының түлегі. Мен оны жас кезінен 
білемін. Текті әулеттің тумасы жас
тайынан алдына жоғары мақсат қойып, 
атаана үмітін, ұстаздар сенімін ақтау 
жолында білім алды, ізденді, еңбектенді. 
Алматыдағы Қазақ мемлекеттік 
университетін «Құқықтану» мамандығы 
бойынша бітіргеннен кейін облыстық 
қорғаушылар коллегиясының стажері 
ретінде еңбек жолын бастады. Талап
ты азамат тиянақтылығымен көзге 
түсіп, кейін сатылап өсіп, проку
ратура саласында еңбек етті. Әуелі 
Қызылорда қаласы прокурорының аға 
көмекшісі міндетін атқарып, сонан соң 
прокурордың аға көмекшісі, облыстық 
прокуратура бөлімінің бастығы болды. 
Ал ел егемендік алған алғашқы жылда
ры облыстық прокуратураның жалпы 
бақылау басқармасының аға прокуроры 
ретінде жұмыс істеді.

Елге қызмет етуші биліктің кез кел
ген тармағында, ол мейлі атқарушы 
билік немесе сайланбалы орган болсын, 
сондайақ құқық қорғау қызметі болсын 
қалыптасқан жақсы бір үрдіс бар. Ол 
жергілікті жерде жақсы жұмыс істеген 
маманды орталыққа тартып, оның білімі 
мен әлеуетін маңызы жоғары істерге 
пайдалануға негізделеді. Сол секілді 
облыста озат қызметкер ретінде та
нылып, жақсы көзге түскен Ж.Асанов 
1993 жылы ҚР Бас прокуратурасы
на қызмет ауыстырды. Мұнда жал
пы бақылау басқармасының бақылау 
органдарында банктер, қаржынесие 
қатынастары туралы заңнаманың 
орындалуын қадағалау бойынша бөлім 
бастығы болды. Бұл жылдар небәрі 
отыз жастағы іскер, білікті жас аза
мат үшін мол тәжірибе жинаған кезең 
еді. Кейін сол білімі мен тәжірибесінің 
арқасында қызметін ҚР Президенті 
Әкімшілігінде жалғастырды. Заңнама, 
құқықтық тәртіп және сот реформа
сын қамтамасыз ету бөлімінің сектор 
меңгерушісі ретінде абыройлы жұмыс 
істеп, заң үстемдігін қамтамасыз етуге, 
елдегі құқықтық тәртіпті нығайтуға, сот 
саласындағы жұмыстардың тиімділігін 
арттыруға өзіндік үлесін қосты. Әсіресе 
тәуелсіздіктің алтын тұғыры болған 
Ата Заңымыздың қабылдануы жо
лында аянбай тер төкті. Білікті азамат 
тоқсаныншы жылдардың соңында ОҚО 
бойынша салық полициясы басқармасы 
бастығының бірінші орынбасары, ҚР 
Бас прокурорының аға көмекшісі, 
бастықтың орынбасары, әлеуметтік
экономикалық саладағы заңдылықты 
қадағалау басқармасының бастығы, ҚР 
Бас прокуратурасының мемлекеттік 
органдар ісәрекетіндегі заңдылықты 
қадағалау департаментінің бастығы 
секілді жауапты қызметтерді де зор 
жауапкершілікпен атқарды.

Сыр өңірінің білімді түлегінің елге 
қызмет етудегі ең бір жемісті кезеңі 
екі мыңыншы жылдармен тұспатұс 
келді. Бұл жылдары Алматы қаласы 
прокурорының бірінші орынбасары, 
Павлодар облысының прокуроры, ҚР 
Әділет вицеминистрі секілді лауа
зымды қызметтерге тағайындалып, 
басшылықтың сенімі мен халықтың 
талаптілегін жоғары деңгейде орын
дады. Кейін жеке секторда да жұмыс 
істеп, «Атамекен» одағы» ҚҰЭП 
атқарушы  директоры, «Қазақстандық 
коммуналдық жүйелер» АҚ директорлар 
кеңесінің төрағасы, «Ордабасы» корпо
рациясы» АҚ президенті болды. Біз бұл 
жылдары Жақып Қажыманұлын білікті 
басшы ретінде ғана емес, тың идеяла
ры мол, жаңашылдықты жаны сүйетін 
іскер және халыққа етене жақын аза
мат ретінде таныдық. Себебі, ол қанша 
биікке көтеріліп, жоғары лауазымдарды 
атқарса да, қарапайымдылығынан еш 
айныған жоқ. Сондайақ екі мәрте, яғни 
IV, V шақырылымдағы ҚР Парламенті 
Мәжілісінің депутаты болып сайлан
ды. Мәжіліс депутаты ретінде ұлт 
ұпайын түгендеп, қазақ халқының ру
хын көтеретін істерді жүзеге асыруға 
айрықша үлес қосты. Кейінгі жылдары 
Мемлекет басшысының Жарлығымен 
Қазақстан Республикасы Бас проку
рорының орынбасары, Бас прокуро
ры, Жоғарғы сот төрағасы қызметтерін 
атқарды. Өзі басқарған салаға жаңа леп 
әкеліп, тың реформалар енгізіп, про
куратура және сот саласын жаңа за
ман талабына сай дамытты. Халықтың 
жайлы өмір сүруіне қажетті көптеген 
заңдардың қабылдануына бастамашы 
болды.

Ж.Асановтың ҚР Жоғарғы соты 
төрағасы ретінде кейінгі бес жылда 
атқарған жұмыстарының өзін қыруар 
еңбектің көрінісі деуге болады. Мен  
оның бес жыл бойы атқарған қызметіне 
байланысты Әділетті Қазақстанның 
негізі Жоғарғы сотта қаланды деп 
бағамдағым келеді. Ол өзіне жүктелген 
міндетті адал атқарып, сыбайластықтың 
жолын кесуге, сот саласында тек білімді 
судьялардың жұмыс істеуіне, әділ 
шешімдердің қабылдануына, заман та
лабына сай цифрлық жетістіктердің 
қолданылуына жол ашты. Соның 
негізінде республика соттарында 
көптеген іргелі жұмыстар жүргізіліп, 
оның басым көпшілігі көршілес елдер
ге үлгі етілді. Нәтижесінде халықтың 
мемлекетке де, сотқа да сенімі арт
ты. Мұның бәрі Жақып Асановтың 
білімінің, кәсіби мол тәжірибесінің 
жемісі екені анық. Мұны Мемлекет 
басшысы ҚасымЖомарт Тоқаев ел 
тізгінін ұстаған алғашқы күннен бастап
ақ лайықты бағалап, өзінің халыққа 
арнаған Жолдауында да айрықша айтып 
өтті. Президент қоғамда заң үстемдігі 
берік орныққанына, сот төрелігі әділ 
атқарылып жатқанына  назар аударып, 
реформалау жұмыстарын жалғастыруды 
тапсырды. Бұл – халыққа қажетті 
және баршаға ортақ міндет. Осы 
жұмыстардың сапалы әрі уақытылы 
орындалуы жолында абыройлы еңбек 
еткен Жақып Асановтың азаматтық, 
кәсібилік әлеуеті алдағы уақытта да ел 
дамуына арналады деп сенеміз.

Жақып Қажыманұлын бала күнінен 
білетін, азамат болып қалыптасқан 
кезеңіне куәгер және елге еңбегі сіңіп, 
жоғары лауазымдарды атқаруына 
тілектес азамат ретінде оған зор 
денсаулық тілеймін. 

Лайым, Отанымыздың көшін төрге 
сүйрейтін, ісі мен сөзі үйлескен, білімі 
мен білігі сабақтасып, пайымы мен па
расаты ұштасқан азаматтар аман бол
сын!

Серік ДҮЙСЕНБАЕВ,
облыстық ардагерлер 

кеңесінің төрағасы

АБЫРОЙ 
БИІГІНДЕГІ 
АЗАМАТ

Адам өмірге келгеннен кейін адам деген атты иеленгенімен, оған 
азамат деген атты қоғам береді. Ісі мен сөзі үйлескен, білімі мен білігі 
сабақтасып, пайымы мен парасаты ұштасқан адамды көпшілік азамат 

деп үлгі тұтады. Біз білетін Жақып Асанов – абырой биігіндегі атпал 
азаматтардың бірегейі.

Бүгінгі әңгіме қаламыздағы 
№176 орта мектептің мұғалімі, 
аяулы жар, ардақты ана, бірнеше 
немеренің әжесі, желтоқсаншы 
Бақытгүл Таекеева жөнінде 
бол мақ. Осыдан 36 жыл бұ
рын бүкіл Кеңес Одағын дүр 
сілкіндірген, бүгінгі Тәуелсіз
дігіміздің бастауы болған әйгілі 
оқиға кезінде басынан өткенін 
былай әңгімеледі:

«1986 жылдың желтоқсанын
да мен Қазақ ұлттық қыздар 
пе догогикалық институты фи
лология факультетінің 5курс 
студенті едім. Группада ста
рос тамын. Бірекі күн бұрын 
сту денттер арасында «Біздің 
елді не ліктен басқа ұлттың 
өкілі Кол бин деген басқарады?» 
деген наразы әңгімелер тарады. 
16 желтоқсан күні түске таяу 
философия сабағын өтіп жатқан 
едік. Шамамен сағат ондарда 
даладағы дауысты ести салып, 
бәріміз терезеге ұмтылдық. 
Қа  расақ, Гоголь көшесінің бо
йында шерумен студент жас тар 
келе жатыр екен. Олар «Қа  зақ 

болсаңдар, шығыңдар!» деп 
ұран даумен болды. Біз де шық
паққа ниеттенгеніміз сол еді, 
сабақ беріп жатқан апа йымыз 
(еврей ұлтынан) «ұста маймын, 
бара беріңдер» деді. Группада 
25 қыздың арасынан алтауымыз 
шеруге қосылып, ескі алаңға 
беттедік.

Ол жерге бүкіл студенттер 
жиналып, жаңа алаңға барамыз 
деп шешті (өйткені Үкімет үйі 
сонда болатын). Жаңа алаң ға 
студенттерден басқа зейнет
кер лер, жұмыс уақыты аяқтал
ған жұмысшылар, оқушылар 
да жиналды. Сондағы ойымыз 
Үкі мет басындағыларға елдің 
наразылығын білдіріп, бірне
ше сұраққа жауап алу еді. Бел
сенділер кезеккезек мінберге 
шығып, ішіндегі лерін ашына 
жеткізіп жатты. Ұрандатып, ел
ді батыл әрекеттерге үндеп, ша
қырушылар да жетерлік. Бірақ 
мінберге шыққан адамдарды 
әскер мен милиция күштеп алып 
кетумен болды. Студенттердің 
атынан Қайрат мінберге шығып, 

наразылық білдірген еді. Оны 
да күштеп алып кетті. Осылай 
жүргенімізде, кештің қалай бат
қанын білмей қалыппыз. Әлі 
есімде, сол кезде Үкімет үйін үш 
шеңбер қоршап, қорғап тұрды. 
Сыртқы шеңбер қалқан, каска, 
шоқпармен қаруланған әскери 
жасақ, екінші шеңбер милиция 
жасағы, үшінші шеңбер Үкімет 
үйінің қызметкерлері болуы ке
рек.

Қызметкерлер халыққа 
«Қай тыңдар!» деп ескерту жа
са ды. Бірақ ескертуге құлақ 
аспай, беріле қоймағасын тәртіп 
сақ шылары қараңғы бат қан
да өрт сөндіруші кө ліктер мен 
келіп, адамдарға су шашып 
тарқатқысы келді. Бірақ ашын

ған халықты бұлай да тарқата 
алмады. Міне, осыдан соң ха
лық пен милиция арасында 
тар тыс басталды. Бір мезгілде, 
сағат түнгі он бірлердің шамасы 
болуы керек, әскери жасақ қа
ру сыз жастарға лап қойды. 
Олар дың ұлқызына қарамай, 
шаштарынан сүйреп, резеңке 
шоқпармен қуалай сабап, ұс
талғандарын тепкілеп алып ке
тіп жатты. Әскер халықты ов
чарка итке де талатты. Кетіп 
үлгергені бой тасалады да, 
құ лағандарды көлікке салып 
әке те берді. Мен қасымдағы 
қыз дармен Шолпан деген құр
бымның ағасының үйіне қаша 
жөнелдік. Ол кісі елге танымал 
ақын Нұртас Исабаев ағамыз 

еді. Сол алаңның қасында бес 
қабатты үйде тұратын. Ызғарлы 
түні бәріміз сол кісінің үйіне 
түнеп шықтық.

Ертеңіне жатақханаға кел
ген де куратормыз Светлана 
Нұр  манова: «Тез кетіңдер бұл 
жер ден, сендерді жоқ деп бел
гілеп қойды. Басқа жақта қо
нақ та болдық деп айтыңдар. 
Алаң ға барғандарыңды мойын
да маң дар. Мойындасаңдар ме
нің де, сендердің де бастарың 
кетеді» деді. Осыдан кейін біз 
қала сыртындағы құрбымыздың 
үйін де екі күн жасырынып 
отыр дық. Сабаққа қосылған 
күн нен бастап тергеу басталды. 
КГБ барынша тергеді. «Қайда 
бол дың? Қандай отбасында өс
тің? Туған жерің қай жақ? Орыс 
өкілдеріне көзқарасың қандай? 
Орыстармен жанжалдасқан ке
зің болды ма? Орыс ұлтымен 
татусың ба?» деп сұрақтың ас
тына алды. Қысылып, қымты
рылсақ та, ауылдағы атаананы 
ойлап, солардың ыңғайына қа
рай жауап бердік. Себебі бұл 
кез де олар көтерілісті басып үл
герген еді.

Бұл оқиғадан соң сабағыма 
қатысты біраз қиыншылық 
бол ды. Екі күн жатақханада 
бол  мағанымыз үшін ғылыми 
кеңесте ісіміз қаралып, мені 
ста росталығымнан босатты. 
«Қы  зыл дипломға» келе жат
қан  мын, одан да шалындым. 
Ком  мунистік партияға өтпек 

едім ол да болмады. Қаншама 
уақыт тер геуде жүрдік. Бізбен 
аңды сып отыратын. Сыртқа 
шық сақ, қайда барғанымыз 
мін детті түрде сұралатын. Сту
денттер арасында бізге жаман 
көзқараспен қараушылар кө
бей ді. Себебі радиодан: «елде 
бұзақылар мен алқаштар көте
ріліс жасады» деген жалған ха
бар тарады.

Жалпы көп жыл бойы 
Желтоқсан оқиғасына қатысқа
нымды жасырып жүрдім. Өйт
кені ол уақытта адамдардың көз
қарасы басқаша болатын. Анам 
да басыма қауіп төнбес үшін, 
мұ ны жасыруымды сұрады. Ел
ге келгесін мұғалім болып мек
тепке жұмысқа тұрдым. Бүгінде 
сол бір ызғарлы, қасіретті оқи
ғаға 36 жыл толып отыр. Тә
уелсіздік алғалы бастан өт кер
генімді оқушыларыма айтып, 
сол кездегі жастардың патриот
тығын насихаттап келемін. Бұл 
тәуелсіздігіміздің алғышарты 
іспеттес айтулы күн ғой. Ал мен 
бұл күнді мереке дей алмаймын. 
Жанымды сыздатқан күнді ой
ласам, көзіме жас келеді де тұ
рады» деп кейіпкеріміз сөзін 
түйіндеді.

Желтоқсанның мұзға жанған 
алауы қанша ғасыр өтсе де, қа
зақтың жадында сақталары 
анық. Өйткені дәл осы бас 
көтеру егемендік үшін күрес 
жүр  гізген қазақты тәуелсіздікке 
бас тады.

Мұзда жанған алау
Желтоқсан оқиғасында алаңға 

шыққан жастардың мақсаты бейбіт шеру 
ұйымдастырып, өздерінің талап-тілектерін 
басшылыққа жеткізу болатын. Кеңес билігі 

қазақ жастарының қарсылығын күшпен басып-
жаншыды.

Ақтілек БІТІМБАЙ,
«Сыр бойы»Sb

Кеңестік дәуірдің тотали
тар лық құрсауынан қорықпай, 
егемендік пен тәуелсіздікті 
аң саған атабабаларының қол 
жеткізе алмай кеткен арманына 
ұмтылған қазақ жаста рының 
ерлігі дүниені дүр сіл кіндірді. 
1986 жыл дың Жел тоқсан оқи
ғасы ор талықтың әмір шіл
әкім шіл солақай сая сатына 
қар сы алғаш рет бой көтеріп, 
де мократия жо лында құрбан 
болған ұлты мыздың ұлқыз
дарының ерлігі еді.

Кеңес одағындағы досты
ғы жарасқан ұлттардың лабо
ра то риясына айналған біздің 
республикада мұндай оқиға
ның болуы социалистік қо ғам
ды төбесінен жай түс кен  дей 
етті. Орталық «Маскү нем дік 
пен нашақор лыққа са лынған, 
қоғамның саяси өмі рі нен тыс 
қалған бұзақылар мен ар
наулы оқу орындарының ұлт
шыл жастарының ісәре кет
тері» деп мұздай қаруланған 
тұрақты жазалаушы әскер 
кү  шімен бейбіт шеруге, Мәс
кеу дің республика басшы лы
ғына елге белгісіз азаматты 
тағайындауына қарсы шыққан 
қорғансыз қазақ жастарын 
қанға бояды.

Оқиға мұнымен шектелмей, 
ұлтымызға «ұлтшыл» деген 
қара күйе жағылып, еліміздің 
зиялы қауымының басына 
отызыншы жылдардағы нәубет 
жақындай түсті. Орталықтың 
әділетсіздігі мен әміршілдігіне 
наразылық білдіріп, желтоқсан
ның үш күнінде алаңға шыққан 
алпыс мың адамның сегіз мыңы 
уақытша қамауға алынып, 200

дей адам әртүрлі мерзімге 
абақ тыға жабылды. 1500 адам 
әкім шілік жазаға тартылды. 
Мың даған студент жазық
сыз оқудан шығарылып, қыз
жігіттер жұмыстан қуылды.

Көптеген отбасына қасі
рет бұлты үйірілді. 1987 жыл
дың 16 маусымында оқиғаға 
қа тысушыларды жазалау соты 
өз дегеніне жетті. Қайрат Рыс
құлбековті өлім жаза сына, 
Е.Кө песбаев, Т.Тайжұ манов 
есімді екі студентті 15 және 
5 жылға, ағаш шебері Т.Тә
же новті 15, электрмен дәне
керлеуші К.Күзембаевты 14 
жылға соттауға үкім шығарды. 
Кеңес баспасөзінде жария лан
ған мәліметтердің негізінде 
өлім жазасына кесілген Қ.Рыс
құлбеков туралы шетелдерде 
мәлімдемелер жариялана бас
тады.

1987 жылдың 20 шілдесінде 
венгр зиялысы Миклош Хартц
тың бастауымен, Чехос ло ва
кияның адам құқықтарын қор
ғау жөнінде «Хартия77» атты 
топтың, Польшада Лех Валенса 
бастаған елдің көрнекті өкілдері 
қол қойған «Қ.Рысқұлбековті 
өлім жа за сына кесу дұрыс 
емес, оған кешірім беру ке
рек» деген үндеулер КСРО 
Жо ғар ғы Кеңесіне, Бас хатшы 
М.Гор  бачевқа, бас про курор 
А.Ре куновқа жібе ріліп, теле
көр сетілімдер беріліп жатты. 
Өкі нішке қарай, дүниенің төрт
тен бір бөлігін алып жатқан 
қызыл империяның әміршіл 
жүйесі адам құқықтарын қор
ғаудағы өркениетті социалистік 
лагерьдегі елдер өкілдерінің 

өтініштеріне құлақ аспады, өз 
шешімінде қалды. 

Жа зықсыз жазаланған жас
тарды қорғауға еліміздің абзал 
аза маттары, ақынжазушылар 
Жұ бан Молдағалиев, Әзілхан 
Нұр шайықов, Сафуан Шай
мер денов бастаған қаламгерлер 
Желтоқсан оқиғасына тым 
асы ғыс және ұшқары баға бе
румен үзілдікесілді келіспей
тінін білдірді. Қарусыз қыз
жігіттерді жазалаудағы адам 
төзгісіз ісәрекеттерін айып
тады.

Бұл жалаңаш қолмен от 
ұстағандай еді. Мен сол жыл
дары аудан орталығындағы 
№15 кәсіптіктехникалық учи
ли щенің  директоры едім. 1987 
жылдың шілде айында Алматы 
қаласындағы саламыз бойынша 
білім жетілдіру институтына 
бір айлық курсқа оқуға ша
қырылдым. Сол жылдың мау
сым айында «бестіктің соты» 
деп аталған Қайрат Рыс құл
беков және оның жол дас та
рының соты аяқталып, үкім 
ақ парат құралдарында  жария
ланған болатын.

Тамылжыған шілденің күні 
болса да, қала тұрғындарының 
көңілдері пәс. Көліктегі, көше
дегі жүргіншілер артық сөз 
айтудан қалып, бірбіріне сезік
теніп, сенімсіздікпен қарайтын 
сияқты болып көрінді. Бұл кезде 
жоғарының тапсырмасына сәй
кес жоғары, арнаулы орта оқу 
орындарының басшылары өз
гертіліп жатты. Білім жетілдіру 
курсындағы басшы өзгеріп, 
сол түстік облыстардың бірі
нен, әлі есімде, Фюсин деген 
азамат келіпті. Курсқа шақы
рылғандардың көпшілігі оң
түс тік өңірден болып шықты. 
Шамасы, бізге «тәрбиелік мәні 
бар» білім беруді мақсат еткен 
сияқты. Қызметке жаңа келген 
азамат жұмысқа құлшына кі
рісіп, оқу қатаң талап пен тәр
тіп негізінде жүргізілді. Бос 
уақытымызда Алматыға Ре
сей ден келіп жатқан эстрада 
ән шілерінің А.Пугачева, 

В.Леон  тьев концерттерін ба
ғасы қымбат болса да, бірнеше 
рет барып көруге тура келді. 
Курс жетекшілерінің айтуына 
қарағанда, мұндай шаралар 
ұлттар арасындағы татулық 
пен бірлікті жақындата түседі 
екен. Оқу негізінен жастарға 
интернационалдық тәрбие беру 
мақсатында жүргізілді. Өзара 
пікір алмасуда қызуқанды оң
түстік жігіттері пікірлерін ба
тыл да ашық айтып жүрді. 
Осындай күндердің бірінде оң
түстіктің жігіттері ақын Мұхтар 
Шахановты шақырып, кездесу 
өткізуге ұсыныс жасады. Бі рақ 
курс басшысы ақынмен кез десу 
үшін жоғарыдан рұқсат керегін 
айтып, қарсылық білдірді. 
Оқуы аяқталуға жа қын дағанда 
Же тісай, Шарда раның жігіттері 
ақынды ертіп келіп, кездесу 
өткізді.

Ақын өзі жайлы, шығар
машылығы туралы айтып, 
өлең дерін оқыды. Желтоқсан 
оқи ғасына байланысты ойын 
жас қанбай жеткізді. Сонда 
айт қаны: «Ерте ме, кеш пе бұл 
оқиғаға байланысты әділет ор
найды» деген болатын.

Кездесуге бір ауыз қазақша 
білмесе де, басынан аяғына де
йін қатысып отырған Фю син 
курс тыңдаушыларына уақы
тын бөліп келген ақынға бір 
ауыз жылы сөзін айтқан жоқ. 
Біз Алматыға жабырқаулы күй
де барып, ауылға алда әді лет 
орнайтынына сеніммен орал
дық. Желтоқсан оқиғасының 
ақиқатына жету үшін елде 
қозғалыс басталды. 

Қазақ ССР Жоғарғы  Кеңесі 
1986 жылдың Желтоқсан оқи
ғасын егжейтегжейлі зерттеп, 
білу үшін құрған арнаулы пар
ламенттік комиссияның тө
рағасы болып КСРО Жоғарғы 
Кеңесінің депутаты, ақын 
Мұх тар Шаханов бекітілді. Ко
миссия қыруар жұмыстар жүр
гізді, жабық есіктер ашылып, 
құпия құжаттар ақтарылды. 
Орталықтың, әміршілдікәкім
шілдік жүйенің халқымызға 
жақ қан ұлтшыл деген жаласы 
мен жазықсыз жазаланған жас
тарды ақтауға атсалысты.

Ақынның жанайқай сөзі 
«Уақыт» бағдарламасы бойын
ша күллі Одаққа тарады. Қа
зақ халқына ұлтшыл деп та
ғылған негізсіз айып КОКП 
Орталық комитетінің 1988 
жыл ғы қыркүйек пленумынан 
кейін ғана алынып тасталды. 
Бұл пленум КОКП Орталық 
комитетінің 1987 жылғы шіл
дедегі Алматы қаласындағы 
Желтоқсан оқиғасы бойынша 
қабылданған «Қазақстан Рес 
публикасы партия ұйы мы
ның еңбекшілерге интерна
цио налдық және патриоттық 
тәр бие берудегі жұмыстары 
жөнін дегі» шешімін қате деп 
мойын дады.

Желтоқсан оқиғасы жастар
дың орталықтың шексіз үстем
дігіне, тоталитарлық жүйеге 
қар сы тұрған Кеңес одағы бо
йынша алғашқы бастамасы бол
ды. Қазақстанның егемендігіне 
жол ашты.

Рысбай КӘРІМОВ,
Қазақстан Журналистер 

одағының мүшесі,
Жалағаш ауданының 

Құрметті азаматы

Тәуелсіздіктің туын ең алғаш көтерген 
1986 жыл туралы шындық мерзімді баспасөз 

беттерінде аз жазылған жоқ. Қазір де 
саясаттанушылар мен тарихшылар бұл 
оқиғаның себеп-салдарын, оның тарихи 
оқиғаға айналуын, қоғамдағы орны мен 

аталуын жан-жақты зерттеп, тұжырымдар 
жасауда.Жиынның мақсаты – мем

ле кет тәуелсіздігінің мәнін 
терең түсіндіру, осы жолдағы 
аға ұрпақтың ерлігін жастарға 
үлгі ету. Еліміздің өткені мен 
бүгінін сабақтастырып, тари
хымыздың тағылымын жас 
ұрпақтың бойына сіңіріп, ру
хани, адамгершілік құндылық
тарын дамытуға бағытталды. 

Мерекелік жиынды об
лыс  тық мәдениет және спорт 
басқармасы басшысы ның 
орын басары Қуаныш Жан
ұза қов ашып, қатысушы лар
ды тәуелсіздік мерекесімен 
құт тықтады. Тарихи маңызы 
зор мереке аясында осы жол
да құрбан болған қазақ жас
тарының рухына тағзым етіп, 
олардың өшпес ерлігін, отан
шыл рухын, ұлтына деген 
шексіз сүйіспеншілігін бүгінгі  
ұрпаққа барынша насихаттау 
қажеттігін айтты. 

Тарих ғылымдарының 
кан дидаты, Ә.Тәжібаев атын
дағы облыстық әмбебапғы
лыми кітапханасының бас
шы сы Нұрлыбек Мыңжас 
мем лекет пен қоғамның бас
ты ұстанымы тәуелсіздік 
еке нін, қазақ болмысын ай
қын дайтын рухани құнды
лық тарға ерекше көңіл бөліп, 
ұлт тарихын, ұлттық сананы 
қалыптастырудың маңызды 
лығын атап өтті. Ал об
лыстық мемлекеттік архиві 
бас шысының орынбасары 
Жанат Алтынбаева «Сыр өңірі 
тәуел сіздік жылдарында», Қы
зылорда облысының қоғам
дықсаяси тарихы архиві фи
лиалының басшысы Дәрігүл 
Құттықожаева «Тәуелсіздік 

– жасампаздықтың жаңа та
рихы» тақырыбында баяндама 
жасады. 

Қазақстан Жазушылар жә
не Журналистер одағының 
мү шесі, облыстық «Сыр 
бойы» газетінің аға тілшісі, 
ақын Ғазиза Әбілда тәуел
сіздік ұғымының түптөр
кіні ұлттық тәрбиемен ұш
та сып жатқанын айтып, 
та қырыпқа сай толғанысын 
өлең арқылы жеткізді. Тарих 
ғы лымдарының кандидаты, 
«Өрлеу» БАҰО» облыс 
бойын ша кәсіби даму инсти
туты директорының орын
басары С.Серікбаев  тә уел
сіз дік жылдарындағы білім 
сала сының дамуы, сондайақ, 
бүгінге дейін Білім туралы 
заңға енгізілген өзгерістер 
мен жаңашыл бастамаларға 
тоқталып, жас ұрпақты елі
міздің ұлы тарихын терең бі
ліп, аға ұрпақтың қаһар мандық 
өмір жолына құрметпен қа
рауға шақырды.

Келелі басқосуда Тәуел
сіздік мерекесінің мәнма
ңы зы, еліміздің басты 
же  тіс тіктері, қоғамда тұрақты
лық ты сақтауға бағытталған 
мә селелер талқыланып, өза ра 
пікір алмасуға ұласты.  Со
нымен қатар, жиынға қа
ты  сушылар архив қоры құ
жат тарынан дайын далған 
«Тә уелсіздік – мәңгілік ел 
мұ раты» атты бейнета ныс
ты рылым және «Тәуелсіз 
ел дің тарихи шежіресі» та
қы рыбындағы көрмемен таны
сып, қор сақтау қоймаларына 
экскурсия жасады.

       «СБ» ақпарат

16 желтоқсан – Қазақстан Республикасы 
Тәуелсіздігі күніне орай  облыстық 

мемлекеттік архиві және облыстық қоғамдық 
даму басқармасының ұйымдастыруымен 

«Тәуелсіздік – мәңгілік елдің ұлы тарихы» 
тақырыбында дөңгелек үстел өткізілді. 

«Тәуелсіздік – 
мәңгілік елдің 
ұлы тарихы»

Ақиқаттың жолы 
ауыр

1. Жалпы ережелер

1.1. «Қазақстанның үздік кә  сіби 
мамандары» респуб лика лық жоба-
сы туралы ереже (бұдан әрі – Ереже) 
денсаулық сақтау, білім беру, мәдениет 
пен спорт, әлеу меттік және мемлекеттік 
қыз мет, ауыл шаруашылығы және 
ветеринария, қаржы және банк ісі, 
энергетика және құрылыс, қызмет 
көрсету саласы және қызмет, бас қару 
мен әкімшілік, өңдеу және өнеркәсіп 
салаларының мамандары арасында 
кәсіби шеберліктің онлайн конкурсын 
(бұдан әрі – Конкурс) өткізу тәртібі 
мен шарттарын айқындайды.

1.2. Конкурс ұйымдасты ру шы  лары 
«Education PRO» құзы рет тілікті  дамы-
ту орта лы ғының қол дауымен – «Про-
фессионалы. KZ».

1.3. Конкурс 2 турмен (облыс тық, 
республикалық) 1 тур об лыс тық – 2022 
жылдың 20 желтоқсан мен 2023 жыл
дың 20 қаңтар;

2 тур республикалық – 2023 
жылдың 1 ақпан мен 20 ақпан 
аралығында өткізіледі.

2. Конкурстың мақсаты мен 
міндеттері

2.1. Конкурстың мақсаты – өз 
саласының үздік мамандарын анықтау 
арқылы Қазақстан Рес пуб ликасының 
кадрлық әлеуетін қалыптастыру.

2.2. Конкурстың міндеттері
 кадрлық пулды қалыптас ты ру;
 мамандықтардың оң имид жін 

арттыру;
 қатысушылар арасында оң кәсіби 

тәжірибемен алмасу;
 елдің кадрлық әлеуетін дамыту 

саласындағы ұсыныс тарды әзірлеу.
2.3. Конкурс денсаулық сақтау, 

білім беру, мәдениет және спорт, 
әлеуметтік және мемлекеттік қыз мет, 
ауыл шар уашылығы және ветерина-
рия, қаржы және банк ісі, энер гетика 
және құрылыс, қызмет көрсету және 
сервис, басқару және әкімшілік, 
өңдеу және өнеркәсіп салалары 
қызметкерлерінің сон дайақ, ШОБ 
өкілдері арасында өткізіледі.

3. Конкурсты өткізудің 
шарттары

3.1. Қатысушыларды тіркеу он  
лайнконкурстың Дедлай ны ның 
мерзімінен кешіктір мей бе ріл  ген 
толтырылған өті нім нің (1қо  сым ша) 
негізінде жүргі зіле ді.

3.2. Конкурстық тапсырмалар:
Презентация. Power Pointта қа

тысушы туралы шағын ақпарат да
йындау: туған күні мен жері, оқу орны, 
жұмыс орны, сіңірген еңбегі, мара-
паттары, дипломда ры, әдістемелік 
әзірлемелері, кәсіп орындағы рекорд-
тары және т.б. Көлемі кемінде 10 
бет. Қазылар алқасы презентацияның 
әсемдігі мен сапасын жеке бағалайды.

3.3. Интернеттен материалды 
пайдалануға тыйым салынады.

3.4. Тапсырмаларды баға лау 
ба рысында сарапшылар әрбір қ а
тысушы бойынша жалпы баға ны бал-
мен (жалпы 100 балдан артық емес) 
қоя отырып, критерийлер жолдарын 
толтырады.

3.5. Конкурстық жұмыс тар ды 
бағалау процесі аяқтал ғаннан кейін 
қазылар алқасы ның уәкі лет ті өкілі 
бағалау ве домостарын жинайды және 
әрбір қатысушы бойынша қо рытынды 
нәтижені есептейді.

3.6. Егер қатысушы тап сыр  ма ның 
қандай да бір бө лігін орындай алмаса, 
баға нақ ты орындалған көлем үшін 
бе рілетін болады.

3.7. Бағаларды есептеудің қо
рытынды нысанына бас сарапшы қол 
қояды, ол оны өз қолымен бекітеді, 
содан кейін әрбір құзы реттілік бо
йынша жеңімпаз бен жүлдегерлерді 
белгілейді.

4. Конкурсқа қатысу

4.1. Денсаулық сақтау, білім 
беру, мәдениет және спорт, әлеу
меттік және мемлекеттік қызмет, 
ауыл шаруашылығы және ветери-
нария, қаржы жә не банк ісі, энерге-
тика және құ рылыс, қызмет көр сету 

және сервис, басқару жә не әкім шілік, 
өндірістік және өнер  кәсіп салаларын-
да жұмыс іс  тей тін кез келген адам, 
соны мен қатар ШОБ өкілдері қаты са 
алады.

4.2. Конкурсқа қатысушы лар 
өз жұмыстарын және өті нім ныса-
нын 2023 жылғы 20 қаңтарға дейін, 
өтінім нысанын (1қосымша) элек
т рондық мекенжайға жіберуі тиіс: 
professionaly@internet.ru

5. Жеңімпаздар 
туралы шешім

5.1. Конкурс жеңімпаздары ту
ралы шешім қазылар алқа сы ның 
шешімімен қабыл данады. Қа зы
лар алқасының құрамына ба ға лауға 
қаты сатын әрбір ма ман дық бойынша 
кемінде 1 (бір) сарапшы кіреді.

5.2. Конкурс жеңімпаздары, 
лауреаттар мен номинанттар әр 
мамандық бойынша анықталады.

5.3. Конкурс қорытындысы бо
йынша қатысушылар екінші турға 
өтуіне қарамастан элект рон ды 
нысандағы дипломдармен, ал ғыс 
хаттармен және сертификаттармен 
марапатталады.

5.4. Конкурстың облыстық ке
зеңінің  жеңімпаздары «Қазақ
стан ның үздік кәсіби мамандары» 
жобасының республикалық ке зеңінде 
облыс намысын қор ғайды. 

5.5. Іріктеу кезеңдерінде шы ғу се-
минартренингтер, конфе рен циялар, 
фотосессиялар өткі зіледі.

6. Тіркеу жарнасы

Конкурстың іріктеу кезеңде 
ріне қатысу тегін, сонымен қа тар 
қатысушылар өз қалау лары бо йын
ша ұйым серіктес тері нен марапат-
тау материалын (мүсін шелерді, 
бел гішелерді, диплом дар  дың, сер
тификаттардың, ал ғыс хаттар дың 
түп нұсқаларын) са тып ала алады.

Байланыс телефоны:
+7 700 300 90 60. 

Ұйымдастыру комитеті

№1қосымша
Өтінім нысаны

№ Ұйымның 
атауы

Қатысу шының 
атыжөні

Қандай мамандық 
бойынша қатысады

Байланыс 
телефондары 

Элект рондық 
пошта

Облыс немесе респуб
ликалық маңызы бар қала

1.

«Қазақстанның үздік кәсіби мамандары» 
республикалық жобасының ережесі Балаңызға газ және газ жабдықтары туралы 

қалай және не айту керек

Алдымен,  газдың не үшін қажет екенін және 
оның үйге қалай кіретінін түсіндіруге болады.

Психологтар түсінуге жеңіл оралымдарды 
ұсынады. Қорқынышты әңгімелер тұрмыстық 
техникамен өзара әрекеттесуден қорқуға, газ 
плитасынан қорқуға әкелуі мүмкін.

Сіз: «Газ плитасының көмегімен біз әртүрлі 
тағамдар дайындаймыз. Бірақ сен газдың қауіпті 
болуы мүмкін екенін білуің керек. Сондықтан, 
оны дұрыс қолдануды үйрену керек. Мұқият 
бол, өйткені Сенің денсаулығың, тіптен өмірің 
де осы біліміңе байланысты».

Балаңызға газды сіріңкемен емес, басқа 
тәсілмен жағу жақсы екендігін, олармен ойнау 
қауіпті және өрт немесе күйік тудыруы мүмкін 
екенін түсіндіріңіз. Бұл жаста ең жақсы құрал 
– балалардың қолдарын оттан қорғайтын пьезо 
оттығы.

Балаға ісәрекеттің тәртібін нақты 
түсіндіріңіз: «Алдымен тұтқаны дұрыс бағытта 
бұра, содан 
кейін кон фор
каға пьезо от
тығын тигіз».

Егер бала 
қорқатын бол
са, оған кө
м е к т е с і ң і з . 
Газ құрыл ғы
ларын қалай 
п а й д а л а н у 
ке ректігін көрсетіңіз. Содан кейін қауіпсіздік 
қағидаларын түсіндіруге көшіңіз:

* газды қоспас бұрын желдеткішті ашып, 
сорғышты қосу;

* қосылған жандырғыны 5 секундтан артық 
отсыз қалдырмау;

* жалынның шәйнектің немесе табаның 
түбінен асып кетпеуін қадағалау;

• егер от кенеттен сөніп қалса – конфорканы 
дереу өшіру.

Балаңызға газ плитасын мұқият қадағалап, 
ас үйден шықпау керектігін ескертіңіз. 
Қолданғаннан кейін газды бірден өшіру керек: 
«Шәйнектегі су қайнады — сен конфорканы 
бірден өшіресің».

Балаңызға плита қосулы кезде және жалын 
күтпеген жерден сөніп қалғанда жағдай 
туындауы мүмкін екенін сабырлы, бірақ сенімді 
түрде түсіндіріңіз. Қауіпсіздік қағидалары 
бойынша, егер де ол оттың қашан сөнгенін 
байқамаса, оны қайтадан жағуға болмайды. 
Алдымен ас үйді жақсылап желдетіп, содан 
кейін ғана қайталап көру керек.

Теория жақсы меңгерілгеннен кейін, 
тәжірибеге көшіңіз: бала сіздің қатысуыңызда 
міндетті түрде плитаға от жағып, оған ыдыс
аяқты – жалын тілдері оның түбінің шетінен 

шығып кетпеуі үшін дұрыс қоюға тырысуы 
керек. Осыдан кейін, шеберлікті нығайту үшін 
рәсімді бірнеше рет қайталауын сұраңыз.

Кез келген түсініксіз жағдайға арналған бір 
қағида

Балаңызға, кез келген жағдайда атаанаға 
және авариялық  қызметке қоңырау шалу керек 
екендігі қағидатын үйретіңіз.

Егер бала үйде жалғыз болса, қауіп төнген 
жағдайда және тіпті күмәнданса, ол атаанасына 
қоңырау шалуы керек. Егде жастағы балаларға 
газ қызметтері туралы айтуға болады: «Егер 
ол газдың иісін сезсе, көшеге шыққаннан 
кейін бірден ұялы телефоннан 104 нөміріне 
қоңырау шалсын. Диспетчерге болған оқиға 
туралы айтып, оған мекенжайды хабарлайды. 
Диспетчер оған не істеу керектігін айтады – 
оның барлық нұсқауларын нақты орындау 
қажет».

Балаға газды қолдануға тыйым 
салу керек пе?

Белгілі бір жасқа дейін балалар тыйымды 
категориялық «мүмкін емес» деп емес, тек 
«мұны атаананың қатысуымен жасауға 
болмайды» деп қабылдайды.

Ересектердің міндеті баланың қауіпсіздігін 
қамтамасыз ету болғандықтан, түсініктемелер 
тыйымдарға қарағанда жақсы жұмыс істейді. 
Балаңызбен жиі сөйлесіңіз, оның барлық 
сұрақтарына егжейтегжейлі және сенімді 
жауап беріңіз, оны сабырлы және сенімді түрде 
үйретіңіз, сонда сізде алаңдауға негіз болмайды.

Ата-аналар, балаларыңызға газ пайдалану ережесі 
бойынша түсіндірме жұмыстарын жүргізіңіз!

Әлеуметтік 
зерттеу 
қорытындысы 
таныстырылды
 Ісшара барысында облыстық қоғамдық 

даму басқармасы басшысының орынбасары 
Алмасбек Есмаханов өзекті мәселе көтеріп 
отырған қоғамдық бірлестік жұмысына 
сәттілік тіледі.

– Қазіргі Арал теңізінің экологиялық 
проб  лемалары әлі шешімі табылмаған күр
делі мәселелердің бірі болып отыр. Тәуел
сіздік алған бастапқы жылдары елімізде 
«Арал өңіріндегі экологиялық қасірет сал
дарынан зардап шеккен азаматтарды әлеу
меттік қорғау туралы» заң қабылданды. 
Бірақ өкінішке қарай, заңның бірқатар 
тармақтары алынып тасталды. Оның 
ішінде қазіргі таңда жұмыс істеп жатқан 
азаматтардың жа лақысына қосымша 
төлеу мәселесі ғана қаралған. Өздеріңіз 
білесіздер, облыс әкім дігі Аралды қайта 
қалпына келтіру жо ба ларын қолға алуда. 
Жазушы, эколог Сай лаубай Жұбатыров 
Арал тақырыбын әлем дік деңгейде қозғап, 
қалам тербеп  жүр. Жақында ғана Сенат 
депутаттары Арал өңірінде келелі жиын 
өткізді. Мәселені аймақ басшысы әрдайым 
көтеріп келеді. Алдағы уақытта осындай 
бірлескен жұ мыстар нәтижелі болса,  еселі 
еңбек пен үздіксіз зерттеулердің бекерге 
кетпегені деп ойлаймын, – деді ол.

Басқосуда облыстық денсаулық сақтау 
басқармасының бөлім басшысы Раушан 
Бақтыберлина облыс халқының кейінгі бес 
жылдағы денсаулық көрсеткішіне тоқталды. 
Оның айтуынша, онкологиялық аурулар 
14 пайызға өскен. Олар – сүт безі, өңеш, 
асқазанның қатерлі ісіктері. Облыстағыдан 
жоғары көрсеткіш Арал, Сырдария, 
Қармақшы аудандары мен Қызылорда 
және Байқоңыр қалаларында тіркелген. 
Қан аурулары Арал, Шиелі, Жалағаш және 
Жаңақорған аудандарында жоғары. Сондай
ақ, психикалық мінезқұлық бұзылыстары 
да республикалық көрсеткіштен жоғары 
тұр, – деді. 

Мұнан кейін бірлестік төрайымы Мәди
на Төлепова «Арал өңірі халқының әлеу
меттікэкономикалық құқықтарын қорғау» 
жобасы нәтижесінде әзірленген ұсыныстар» 
тақырыбында баяндама жасады. Қоғамдық 
тыңдау барысында тақырып бойынша жүр
гізілген әлеуметтік зерттеудің қорытындысы 
таныстырылып, ұсыныстар талқыланды.

«Бастаманы қолдау» 
қоғамдық бірлестігінің 

ұйымдастыруымен «Студенттер 
сарайында» «Арал өңірі 

халқының әлеуметтік-
экономикалық құқықтарын 

қорғау» тақырыбында қоғамдық 
тыңдау болды. Оған басқарма 

басшылары, үкіметтік емес 
ұйымдар, бизнес құрылымдары 

және БАҚ өкілдері қатысты.

Айсәуле ҚАРАПАЕВА,
«Сыр бойы»Sb

– Команда биыл алға қойған 
мақ сатын толық орындап шықты. 
Араға жыл салып, Премьерлигаға 
қайта оралды. Межеден көрінуге 
об лыс басшылығынан бастап жан
күйерлер, командада қызмет атқа
ратын мамандар және футбол
шылар үлкен үлес қосты. Ендігі 
мақсатымыз – келер жылы үздіктер 
қатарында жоғары деңгейде ойын 
көрсету, алғашқы бестікте болу 
және Қазақстан кубогіне қол жет
кізу. Осы мақсатта бар күшімізді 
саламыз. Осы мақсатта облыс 
басшылығы тарапынан үлкен қолдау 
жасалып отырғанын айта кетейік. 
Сондайақ, команда жанындағы 
ор талық жұмысын жандандыру 
мақ сатында шетелден тәжірибелі 
ма мандарды шақыру жоспарда 
бар. Олар жергілікті мамандардың 
біліктілігін арттыруға, тәжірибесін 

жетілдіруге мән бермек. Сондайақ, 
облыс әкімінің қолдауымен алдағы 
жылы жаңа стадионның құрылысын 
бастау ойластырылып жатыр. Қа
зір бұл бағытта жобалар сарапқа 
салынуда. Тиімдісі таңдап алынады, 
– деді «Қайсардың» директоры 
Садық Мұстафаев. 

Команда басшысының айтуын
ша, Виктор Кумыков ресейлік жә
не еліміздің жанкүйерлеріне жақ
сы таныс. Ол бұған дейін 2004 
жы лы қызылордалық клубта жұ мыс 
істеген. Сондайақ, еліміз дің «Елі
май» (Семей), «Есіл» (Көк ше тау), 
«Шахтер» (Қарағанды), «Орда ба
сы» (Шымкент), «Атырау» клуб
та рында еңбек еткен. Оған қоса өз
бек стандық  «Мащьал», «Насаф», 
АГМК, «Андижан» клубтарына же
текшілік етті. 

– Еліміздің тарихында тұңғыш 
рет «Шахтер» клубын Еуропа ли

га сының топтық кезеңіне дейін 
алып шықты. Оның жеткішілігімен 
«Шахтер» клубы екі дүркін чемпион 
атанса, бір мәрте Қазақстан кубогі 
мен суперкубогінің иегері бол
ды. Ал 2008 жылдан бері PRO ка
те гориялы жаттықтырушы болып 
қызмет атқарып келеді. Бас бап
кердің көмекшісі қызметіне ресей
лік маман Олег Корниенко келсе, 
жергілікті Қанат Әлиев «Қайсар
дың» бапкерлік штабында жұмыс 
жасайды. Жалпы «Қайсар» футбол  
клубы  жаңа маусымға үлкен дайын
дықпен қадам баспақ, – деді Садық 

Шоңмұрынұлы.
Одан өзге футбол мансабын 

биыл аяқтаған Мақсат Байжанов 
енді спорт директоры қызметін 
атқармақ. Ол енді «Қайсардың» 
жарқын болашағы үшін атсалысады.

– Қызылорда мен үшін өте жа
қын. Бұл қалаға 20 жылдан кейін  
қайта оралуға мүмкіндік алдым. 
Енді «Қай сар дың» алға қойған 
мақсатын жү зеге асыруда аянып 
қалмаймын. Ал да үш оқужаттығу 
жиынын өткізіп, чемпионатқа 
тыңғылықты дайындық жүргіземіз, 
– деді Виктор Кумыков.

«Қайсардың» мақсаты айқын
БРИФИНГ

Алдағы футбол маусымына дайындықты 
қызылордалық «Қайсар» ерте бастады. Команда 

ойыншылары Түркия елінде 15-27 желтоқсан 
аралығында алғашқы оқу-жаттығу жиынын өткізеді. 

Айта кетсек, клубқа ресейлік тәжірибелі маман Виктор 
Кумыков бас бапкер қызметіне тағайындалды. 

Әділжан ҮМБЕТ,
«Сыр бойы»Sb

Жиында желтоқсаншы, Қор
қыт ата атындағы Қызы лорда уни
верситеті тарих ка федрасының 
про  фессоры Айт жан Оразбақов 
сөз сөй леп, Желтоқсан оқиғасы ту
ралы айтты. Сондайақ, Т.Жүргенов 
атындағы қо ғамдық қордың тө ра
ғасы, «Құрмет» орденінің иегері, 
қоғам қайраткері Сәпен Аң сатов, 
тарихшы ғалым Ба қыт жан Ахметбек 
Алаш арыстарынан бастап, Желтоқ
сан жаңғырығына дейін еге мен ел 
болу жолындағы күрес тарихына 
тоқталып, мерекенің маңызын атап 
өтті.

Сондайақ, Қорқыт ата атындағы 
Қызылорда универ ситеті құқықтану 
кафед ра сының аға оқытушысы, заң
тану магистрі Қуаныш Жә рекеев 
ел Тәуелсіздігінің заң намалық тұр
ғыда  маңызы туралы баяндама 
жасады. Жел тоқсан оқиғасының 

куәге рі, композитор Рамазан Тай
манов «Қазақ қызы» әні нің туу 
себебі туралы ай тып, Жел тоқсан 
рухы шын мә нін де ұлтымыздың 
рухани шың далуы екенін атап өтті. 
Сон дықтан, бүгінгі таңдағы басты 
міндет – Желтоқсан рухын қолдау, 
насихаттау.

Өз кезегінде «Өрлеу» бі лік тілікті 
арттыру ұлттық ор та лығының 
қыз меткері Рау шан Марсалиева 
им перия бодан дығына қарсы 
бұлқынған на мысшыл жастардың 
арқа сын да тәуелсіздікке қол жет
кенін айтып, тұлғата ну бағытында 
ауқымды жұмыс тар атқарылу ке
регіне тоқтал ды. Қазақстанның 
еркіндігі мен бостандығы жолында 
басын бәйгеге тіккендердің ерлігі 
уақыт өткен сайын жадымызда жаң
ғыруы тиіс.

Жиын соңында облыстық мәде

ниет және спорт басқар масы ның 
басшысы Руслан Рүс темов тә
елсіздік тойымен баршаны құттық
тап, жылы лебізін білдірді.

– Тәуелсіздік дегеннің өзі тәу 
ету, құдіретін құр мет теу дегенді 
білдіреді. Жал  пы, азаттықты аңсаған 
атабаба арманы ақиқатқа ай нал ған 
қасиетті күн ре тінде Тә  уелсіздік – 
біздің барлық же тістігіміздің негізі. 

Енді оны көздің қара шы ғындай сақ
тау аманаты арқа мызда тұр. Тарихи 
міндетті абыроймен іске асыру – 
бар шамыз үшін қасиетті парыз, – 
деді басқарма басшысы.

Мұнан кейін Руслан Рүс тем
ұлы Желтоқсан оқиғасына қатысу
шыларға сыйсияпат көр сетті.

«СБ» ақпарат

«Достық үйінде» «Тәуелсіздік тағылымы» атты 
танымдық жиын өтті. Оған облыстық мәдениет және 

спорт басқармасының басшысы Руслан Рүстемов, 
зиялы қауым өкілдері қатысты. Облыстық халық 

шығармашылығын дамыту және мәдени продюсерлік 
орталығы ұйымдастырған іс-шарада Тәуелсіздік 

тақырыбы тереңнен қозғалып, тәлімді ойлар айтылды.

Тәуелсіздікке тағзым

«Сыр бойы», «Кызылординские вести», «Ақмешіт 
апталығы», «Ақмешіт жастары» және ауданның барлық 
басылымдарына хабарландыру орналастырғыңыз келсе: 

70-00-52  телефон ы арқылы 
байланысуға болады. E-maіl: smjarnama@mail.ru

1-тарау. Жалпы ережелер

1. Осы Қызылорда облысы 
бойынша әлеуметтік маңызы бар 
азық-түлік та уарларына бағаларды 
тұрақтандыру тетіктерін іске асырудың 
қағидалары (бұдан әрі – Қағидалар) 
«Әлеуметтік ма ңызы бар азық-түлік 
тауарларына ба ғаларды тұрақтандыру 
тетіктерін іске асырудың үлгілік 
қағидаларын бекіту туралы» Қазақстан 
Республикасы Ауыл шаруашылығы 
министрінің 2019 жыл  ғы 29 шілдедегі 
№280 бұйрығына (Нор мативтік 
құқықтық актілерді мем ле кеттік тіркеу 
тізілімінде 19123 нөмі рімен тіркелген) 
сәйкес әзірленді.

2. Осы Қағидаларда мынадай ұғым-
дар пайдаланылады:

1) азық-түлiк тауарларының өңір лік 
тұрақтандыру қоры – облыстың аума-
ғында аграрлық азық-түлік нарығына 
реттеушілік әсер ету және азық-түлiк 
қауiпсiздiгiн қамтамасыз ету үшiн 
құ рылған азық-түлiк тауарларының 
жедел қоры;

2) азық-түлiк тауарларының өңірлік 
тұрақтандыру қорын жаңарту – азық-
түлік тауарларының сақталу мерзімі 
аяқталғанға дейін оларды өткізу немесе 
жаңа сақталу мерзімімен немесе келесі 
жылдың жаңа егінінен дәл сондай кө-
лемдегі азық-түлік тауарларын кейін 
жеткізе отырып, азық-түлік тауарла ры-
ның сақталу мерзімі аяқталғанға дейін 
оларды қайтару;

3) азық-түлік тауарларының өңірлік 
тұрақтандыру қорын қалыптастыру – 
сатып алу интервенциялары, азық-түлік 
тауарларының өңірлік тұрақтандыру 
қо рына азық-түлік тауарларын орна-
лас тыру және сақтау;

4) азық-түлік тауарларының өңір-
лік тұрақтандыру қорын пайдалану 
– тауар интервенцияларын жүргізу жә-
не азық-түлiк тауарларының өңірлік 
тұ  рақтандыру қорын жаңарту мақса-
тында азық-түлік тауарларының 
өңірлік тұрақ тандыру қорынан азық-
түлік тауар ларын өткізу;

5) әлеуметтік маңызы бар азық-
түлік тауарлары – тізбесі Қазақстан 
Республикасы Үкіметінің қаулысымен 
бекітілетін, олардың есебінен адамның 
физиологиялық қажеттіліктері қанағат-
тан дырылатын азық-түлік тауарлары;

6) ауыл шаруашылығы тауарын 
өндіруші (бұдан әрі – ауылшарта уа-
рын өндіруші) – ауыл шаруашылығы 
өнімін өндірумен айналысатын жеке 
немесе заңды тұлға;

7) мамандандырылған ұйымдар 
– әлеуметтік маңызы бар азық-түлік 
тауарларына шекті бағаларды белгілеу 
жөніндегі шараларды қоспағанда, әлеу-
меттік маңызы бар азық-түлік тауар-
ларына бағаларды тұрақтандыру тетік-
терін іске асыратын, тізбесі Қазақстан 
Республикасы Үкіметінің 2012 жылғы 
9 қазандағы №1279 қаулысымен бекі-
тілген, ұйымдар;

8) сатып алу интервенциялары – 
облыстың аумағында бағалар төмен-
деген кезде, Қазақстан Республи ка-
сы ның аумағында төтенше жағдай 
ен гі зілген кезде, сондай-ақ Қазақстан 
Рес публикасы Президентінің, Қа зақ-
стан Республикасы Үкіметінің неме се 
Қа зақстан Республикасы Пре мьер-Ми-
нист рінің тапсырмалары шең бе рінде 
ма  мандандырылған ұйым дардың әлеу-
меттік маңызы бар азық-түлік та уар-
ларын сатып алуы жөніндегі іс-ша-
ралар;

9) тауар интервенциялары – 
бағалар өскен кезде ішкі нарықты 
тұрақтандыру мақсатында жүзеге 
асырылатын, азық-түлiк тауарларының 
өңірлік тұрақ тан дыру қорларынан ішкі 
нарықта азық-түлік тауарларын өткізу 
жөніндегі іс-шаралар;

10) тіркелген баға – өндіруге, сақ-
тауға, табиғи кемуге (кебуге), межелі 
орынға дейін жеткізуге кеткен шығын-
дарды, сондай-ақ өнімнің өзіндік құ-
ны ның 10 (он) пайызынан аспайтын 
мар жалық табысты ескере отырып, 
әлеу меттік маңызы бар азық-түлік 
тауа рының бағасы;

11) форвард – сатып алушы (не-
месе сатушы) болашақта келісілген 
шарттармен базалық активті сатып алу-
дың (немесе сатудың) белгілі бір мер-
зімі өткеннен кейін өзіне міндеттеме 
алатын туынды қаржы құралы;

12) шекті сауда үстемесі – ішкі 
сауда субъектілерінің түпкілікті 
тұтыну шыларға азық-түлік тауарларын 
өткі зуі кезінде бағаны айқындау үшін 
қа лыптастырылатын сауда үстемесі.

3. Әлеуметтік маңызы бар азық-
түлік тауарларына бағаларды тұрақ тан-
дыру тетіктері осы Қағидаларға сәйкес 
іске асырылады.

4. Әлеуметтік маңызы бар азық-
түлік тауарларына бағаларды тұрақ-
тандыру тетіктерінің тиімді және уақы-
тылы қолданылуын қамтамасыз ету 
мақ сатында облыс әкімі Әлеуметтік 
ма ңызы бар азық-түлік тауарларына 
ба ға ларды тұрақтандыру тетіктерін 
іске асыруды қамтамасыз ету жөніндегі 
комиссияны (бұдан әрі – Комиссия) 
құрады және оның құрамын бекітеді.

5. Облыс әкімінің орынбасары Ко-
миссияның төрағасы болып табы лады, 
кәсіпкерлік, сауда және ауыл ша руа-
шылығы басқармаларының (бөлім де-
рінің) қызметкерлері, сондай-ақ жеке 
кәсіпкерлік субъектілері бірлес тікте-
рінің және қоғамдық ұйымдардың 
өкіл дері Комиссия мүшелері болып та-
былады. Комиссия өз қызметін тұрақты 
негізде жүзеге асырады.

6. Комиссияның сандық құрамы 
тақ болуы және кемінде тоғыз адамнан 
тұруы тиіс. Бұл ретте комиссия мү-
шелерінің үштен екісі жеке кәсіпкерлік 
субъектілері бірлестік терінің және қо-
ғамдық ұйымдардың өкілдері болуы 
тиіс. Комиссия хатшысы оның мүшесі 
болып табылмайды.

7. Комиссияның құзыретіне мы на-
лар жатады:

1) тиісті әкімшілік-аумақтық 
бірлік те әлеуметтік маңызы бар азық-
түлік тауарларына тұрақтандыру 
тетіктерін іске асыру туралы шешім 
қабылдау;

2) азық-түлік тауарларының өңір-
лік тұрақтандыру қорларын құру 
және пайдалану тетігін іске асыру 
мақса тында азық-түлік тауарларының 

өңірлік тұрақтандыру қорына сатып 
алынатын азық-түлік тауарларының 
тізбесін және олар бойынша шекті 
сауда үстемесін анықтау;

3) әлеуметтік маңызы бар азық-
тү лік тауарларына бағаларды тұрақ-
тан дыру тетіктерін іске асыру қа-
ғи  даларына сәйкес қарыз беруге 
кә  сіп кер лік субъектісін анықтау;

4) әлеуметтік маңызы бар 
азық-түлік тауарларына шекті 
сауда үстемесін анықтау бойынша 
мамандандырылған ұйымдардың 
ұсыныстарын қарау.

8. Комиссияның жұмысын құру ды 
және ұйымдастыруды облыс тың жер-
гілікті атқарушы органы қамта масыз 
етеді.

9. Әлеуметтік маңызы бар азық-
түлік тауарларына бағаларды тұрақ-
тан дыру тетіктерін іске асыру үшін 
об лыстың жергілікті атқарушы орга-
ны әлеуметтік маңызы бар азық-түлік 
тауарларына бағаларды тұрақтан ды-
ру тетіктерін іске асыратын маман-
дандырылған ұйымдардан әлеуметтік 
маңызы бар азық-түлік тауарларына 
шекті бағаларды белгілеу жөніндегі 
ша раларды қоспағанда, әлеуметтік ма-
ңызы бар азық-түлік тауарларына ба-
ғаларды тұрақтандыру тетіктерін іске 
асыру туралы шарт жасасу жолымен 
көрсетілетін қызметтерді сатып алуды 
жүзеге асырады.

10. Әлеуметтік маңызы бар азық-
түлік тауарларына бағаларды тұ рақ-
тандыру тетіктерін іске асыру ту-
ра  лы шарттың қолданылу мерзімі 
аяқ  талғанға дейінгі үш жылдық ке зең ге 
облыстың жергілікті атқарушы ор ганы 
мамандандырылған ұйыммен тұрақ-
тандыру қорының заттай және ақшалай 
мәндегі өтпелі активтері туралы 
міндет темелері көрсетілген қосымша 
келісім жасасады.

Тұрақтандыру қоры таратылған 
жағ дайда, мамандандырылған ұйым 
азық-түлік тауарларын сатып алу үшін 
пайдаланылған бюджет қаражатының 
жергілікті бюджетке қайтарылуын қам-
тамасыз етеді.

Егер, мамандандырылған ұйым-
ның шешімі бойынша азық-түлік 
тауар ларын өткізу сатып алу бағасынан 
тө мен баға бойынша жүзеге асырылса, 
онда соманың қайтарылуы сатып алу 
және өткізу бағаларының айырмасын 
шегере отырып жүзеге асырылады.

11. Мамандандырылған ұйымның 
тұрақтандыру қорын пайдалану кезінде 
туындаған үстеме, коммуналдық 
және басқа да шығыстары жыл сайын 
азық-түлік тауарларының белгіленген 
және нарықтық бағалары арасындағы 
айырма есебінен жабылады.

12. Әлеуметтік маңызы бар азық-
түлік тауарларына шекті бағаларды 
белгілеу жөніндегі шараларды қос па-
ғанда, әлеуметтік маңызы бар азық-
тү лік тауарларына бағаларды тұрақ-
тан  дыру тетік терін іске асыратын 
ма ман дан дырылған ұйымдардың (бұ-
дан әрі – маман дандырылған ұйым) 
тіз  бесін Қа зақстан Респуб ликасының 
Үкі меті бекітеді.

13. Облыстың жергілікті атқарушы 
органы Қазақстан Республикасы ауыл 
шаруашылығы және сауда және инте-
грация министрліктеріне:

1) ай сайын есепті айдан кейінгі ай-
дың 20-күніне дейін әлеуметтік маңызы 
бар азық-түлік тауарларына бағаларды 
тұрақтандыру тетіктерінің іске 
асырылу барысы туралы ақпаратты;

2) көкөніс өнімдерінің форвард тық 
шарттары шеңберінде ауылшартауары-
нөндірушілерді қаржыландыруға бір 
ай қалғанда алдын ала төлем сомасын, 
өткізу нүктелерін және (немесе) сауда 
объектілерін көрсете отырып, жеткізу 
графигін көрсете отырып, сатып алы-
натын көкөніс өнімдерінің көлемі ту-
ралы ақпаратты;

3) форвардтық шарттар шеңберінде 
ауылшартауарынөндірушілерді түпкі-
лікті қаржыландырғаннан кейін 10 (он) 
жұмыс күні ішінде өткізу нүктелерін 
және (немесе) сауда объектілерін көр-
сете отырып, сатып алынған көкөніс 
өнім дерінің көлемі, жеткізу графиктері 
туралы ақпаратты береді.

2-тарау. Әлеуметтік маңызы бар 
азық-түлік тауарларына бағаларды 
тұрақтандыру бойынша тетіктерді 

іске асыру тәртібі

14. Әлеуметтік маңызы бар азық-
түлік тауарларының нарығын тұ рақ-
тандыру мақсатында облыстың жер-
гілікті атқарушы органы әлеуметтік 
ма ңызы бар азық-түлік тауарларына 
ба ға ларды тұрақтандырудың: 

1) тұрақтандыру қорларының қыз-
меті;

2) кәсіпкерлік субъектілеріне қарыз 
беру тетіктерін іске асырады.

15. Облыстың жергілікті атқарушы 
органы бөлетін, оның ішінде бұдан 
бұрын азық-түлік тауарларының өңір-
лік тұрақтандыру қорларын қалыптас-
тыруға бөлінген қаражат әлеуметтік 
маңызы бар азық-түлік тауарлары ба-
ғаларын тұрақтандыру тетіктерін іске 
асыруды қаржыландыру көзі болып 
табылады.

16. Әлеуметтік маңызы бар азық-
түлік тауарларына бағаны тұрақ тан-
дыру тетіктерін іске асыру шең берінде 
көкөніс өнімдерін өндіру үшін ауыл-
шартауарынөндірушілерді қаржы лан-
дыру кезінде тіркелген бағаны белгілей 
отырып, форвард қолда нылады.

Көкөніс өнімдерін өндіру үшін 
ауыл шартауарынөндірушілерді қар жы-
ландыру форвардтық шарттың жалпы 
сомасының 70 (жетпіс) пайызы мөл-
шерінде алдын ала төлем және көкөніс 
өнімін жеткізгеннен кейін түпкілікті 
есеп айырысу шарттарында жүзеге 
асы рылады.

17. Форвардтық шарттар шеңбе-
рінде сатып алынатын көкөніс өнімінің 
көлемі Комиссия шешіміне сәйкес 
өңірлік сұраныс негізінде облыс хал-
қының үш айлық қажеттілігінің 50 па-
йызына дейін қалыптастырылады.

18. Мамандандырылған ұйым 
а у ы л  ш а р т а у а р ы н ө н д і р у ш і л е р д і 
форвардтық шарттар шеңберінде:

2023 жылғы 10 қаңтарға дейін 2023 
жылы ерте шығатын көкөніс өнімдерін 
өндіру және 2023 жылдың көктемгі-

жазғы кезеңінде халықты көкөніс 
өнімдерімен қамтамасыз ету үшін;

2023 жылғы 1 ақпанға дейін 2023 
жылғы күзгі түсімнің көкөніс өнімдерін 
өндіру және 2024 жылдың қысқы-
көктемгі кезеңінде халықты көкөніс 
өнімдерімен қамтамасыз ету үшін;

2023 жылғы 1 тамызға дейін 2024 
жылы ерте шығатын көкөніс өнімдерін 
өндіру және 2024 жылдың көктемгі-
жазғы кезеңінде халықты көкөніс 
өнімдерімен қамтамасыз ету үшін;

2023 жылғы 1 қыркүйекке дейін 
2024 жылғы күзгі түсімнің көкөніс 
өнімдерін өндіру және 2025 жылдың 
қысқы-көктемгі кезеңінде халықты 
көкөніс өнімдерімен қамтамасыз 
ету үшін қаржыландыруды жүзеге 
асырады.

2024 жылдан бастап және одан 
кейінгі жылдары ауылшартауары н өн-
дірушілерді көкөніс өнімдерін өндіру 
үшін қаржыландыру мынадай мерзім-
дерде жүзеге асырылады:

ағымдағы қаржы жылының 1 та-
мызына дейін келесі жылдың қысқы-
көктемгі кезеңінде халықты көкөніс 
өнімдерімен қамтамасыз ету үшін;

ағымдағы қаржы жылының 1 
қыр күйегіне дейін келесі жылдың 
көктемгі-жазғы кезеңінде халықты 
өніммен қамтамасыз ету үшін.

19. Мамандандырылған ұйым 
көк өніс өнімдерін сатуды бастағанға 
дейін ауылшартауарынөндірушілерде 
немесе басқа қоймаларда сақтауды 
жүзеге асырады. Сақтау шығындарын 
есептеу жергілікті атқарушы органның 
өңірдегі сақтаудың ұқсас түрлеріндегі 
сақтаудың орташа құны туралы 
деректері негізінде жүргізіледі.

20. Әлеуметтік маңызы бар азық-
түлік тауарларына бағаны тұ рақ-
тандыру тетіктерін іске асыру шең-
берінде көкөніс өнімдерін жеткізу 
ма  ман дандырылған ұйым облыстың 
жер гілікті атқарушы органымен бір-
лесіп мау сымаралық кезеңде (қысқы-
көктемгі кезең: ақпан, наурыз, сәуір; 
көктемгі-жазғы кезең: мамыр, маусым, 
шілде) қалыптастыратын график негі-
зінде не ішкі нарықа реттеушілік әсер 
ету қажет болған жағдайда басқа кезең-
дерде жүзеге асырылады.

21. Мамандандырылған ұйымдар 
облыстың жергілікті атқарушы орга-
нымен бірлесіп форвардтық шарт жа-
салған сәттен бастап көкөніс өнім дерін 
өндіру циклінің барлық кезең дерінде 
егістікке бара отырып, ауыл шарта уа-
рынөндірушілердің қызметіне мони то-
рингті жүзеге асырады.

22. Әлеуметтік маңызы бар азық-
түлік тауарларына бағаны тұрақ тан-
дыру тетіктері шеңберінде сатып 
алы натын әлеуметтік маңызы бар азық-
түлік тауарлары «Тамақ өнімде рінің 
қауіпсіздігі туралы» Қазақстан Рес-
публикасы Заңының 18 және 19-бап-
тарына сәйкес сақтау, тасы мал дау 
жә не өткізу кезінде тамақ өнімдерінің 
қауіпсіздігіне қойылатын талаптарға 
сәйкес келуі тиіс.

1-параграф. Азық-түлік 
тауарларының тұрақтандыру 

қорлары қызметінің тәртібі

23. Азық-түлік тауарларының тұ-
рақтандыру қорларының қызметі өңір-
лік тұрақтандыру қорларын қалып тас-
тыру және пайдалану жолымен жүзеге 
асырылады. 

24. Азық-түлік тауарларының тұ-
рақтандыру қорын қалыптастыру мен 
пайдалану жөніндегі тетікті іске асы-
ру мақсатында Комиссия сұра ныс 
пен ұсы ныстың өңірлік балансы ның 
(өн  діріс көлемі, азық-түлік тауар ла-
ры мен қамтамасыз етілуі, олар дың 
та уарларының жылжытылуы, запас-
тардың болуы), егіс алаңдары (жос пар-
лы), егіннің болжамды шығымы, өткен 
күнтізбелік жыл ішінде қалыптасқан 
бағалар туралы мәлімет тердің, сондай-
ақ өзге де мәліметтер негізінде азық-
түлік тауарларының өңірлік тұрақ-
тан  дыру қорына сатып алынатын 
азық-түлік тауарларының тізбесін, сон -
дай-ақ шекті сауда үстемесін айқын-
дайды.

25. Азық-түлік тауарларының 
өңір лік тұрақтандыру қорына сатып 
алуға қажетті әлеуметтік маңызы 
бар азық-түлік тауарларының тізбесі 
“Әлеуметтік маңызы бар азық-түлік 
тауарларының тізбесін бекіту туралы” 
Қазақстан Рес публикасы Үкіметінің 
2010 жылғы 1 наурыздағы №145 
қаулысымен бекі тілген тізімнен 
қалыптастырылады.

26. Мамандандырылған ұйым өт-
кізетін әлеуметтік маңызы бар азық-
түлік тауарларына шекті сауда үс те-
месі “Мемлекеттік статистика туралы” 
Қазақстан Республикасының 2010 
жыл ғы 19 наурыздағы Заңы 19-ба бы-
ның 1-тармағына сәйкес, Статис ти-
ка лық жұмыстар жоспарына сәйкес 
тиісті облыстың, республикалық ма-
ңызы бар қаланың, астананың мемле-
кеттік статистика органдары қалып-
тастыратын әлеуметтік маңызы бар 
азық-түлік тауарларына бөлшек сауда 
баға ларының ресми нарықтық мән-
дерінен 10 немесе одан да көп пайызға 
төмен бағаларды ұстап тұру ескеріле 
отырып қалыптастырылады.

27. Комиссия облыстың әкімі не 
сатып алынатын азық-түлік тауар-
ларының тізбесін және олар бойынша 
шекті сауда үстемесін бекіту туралы 
ұсынымдар енгізеді.

28. Облыстың жергілікті атқарушы 
органы Комиссияның ұсынымдары не -
гізінде сатып алынатын азық-түлік та-
уарларының тізбесін және шекті сауда 
үстемесін бекітеді.

29. Өңірлік тұрақтандыру қорын 
қалыптастыру кезінде әлеуметтік ма-
ңызы бар азық-түлік тауарларын са-
тып алу тікелей өндірушілерден, оның 
ішінде форвардтық шарттар мен оф-
тейк-келісімшарттар жасасу арқы-
лы жүзеге асырылады. Егер өндіру ші 
өнім ді өткізуді тікелей жүзеге асыр-
маса, әлеуметтік маңызы бар азық-тү-
лік тауарларын сатып алу азық-түлік 
тауарларын өткізуге маманданған кө-
терме сауда жеткізушілерінен (дистри-
бьютерлерден) жүзеге асырылады.

30. Мамандандырылған ұйым ста-
тистикалық деректер және басқа да 

көздер негізінде өңірдің азық-түлік 
та уарларының ішкі нарығына және 
агроөнеркәсіптік кешен өнімдерінің 
нарықтарына тұрақты негізде талдау 
(өндіріс көлемі және азық-түлік та уар-
ларымен қамтамасыз етілуі, олар дың 
тауарларының жылжытылуы, запас-
тардың, бағалардың болуы) жүргізеді, 
өңірлік тұрақтандыру қорына сатып 
алынатын азық-түлік тауарларының 
көлемін айқындайды және сатып алу 
интернвенциялары туралы шешімді 
қабылдайды.

31. Мамандандырылған ұйымның 
сатып алу интервенциялары туралы 
ше шімі әлеуметтік маңызы бар азық-
түлік тауарлары бағаларын тұрақ тан-
дыру тетіктерін тиімді және уақтылы 
қолдануды қамтамасыз ету мақсатында 
қабылданады.

32. Өңірлік тұрақтандыру қорын 
пайдалануды тауар интервенцияларын 
жүргізу және азық-түлік тауарларын 
жаңарту жолымен мамандандырылған 
ұйым жүзеге асырады. 

33. Мамандандырылған ұйым аг-
рарлық азық-түлік нарығына реттеу-
шілік ықпал ету қажет баға деңгейінің 
көтерілуі жағдайында, 2 (екі) жұ мыс 
күнінен кешіктірмей, тауар интер вен-
цияларын жүргізу туралы шешім қа-
был дайды.

34. Мамандандырылған ұйым 
өңірлік тұрақтандыру қорын уақтылы 
жаңарту мақсатында тұрақты негізде 
өңірлік тұрақтандыру қорының азық-
түлік тауарларының сақталу мер зім-
дерін қамтамасыз етеді. 

35. Өңірлік тұрақтандыру қорын 
жа ңарту азық-түлік тауарларының 
сақ талу мерзімі аяқталғанға дейін 
өңір лік тұрақтандыру қорынан азық-
түлік та уарларын өткізу немесе 
кейін дәл сондай көлемдегі жаңа 
сақталу мер зімімен немесе келесі 
жылғы жаңа шығымнан азық-түлік 
тауар ларын жеткізе отырып, азық-
түлік тауарларының сақталу мер-
зімі аяқталғанға дейін азық түлік та-
уарларын қайтару жолымен жүзеге 
асырылады.

36. Өңірлік тұрақтандыру қоры-
ның азық-түлік тауарларын тауар ин-
тервенциялары, азық-түлік тауарларын 
жаңарту үшін мамандан дырылған 
ұйым дар өздердерінің өткізу нүктелері 
және (немесе) азық-түлік тауарларын 
өткізетін сауда объектілері арқылы, 
сондай-ақ өңдеу кәсіпорындары шекті 
сауда үстемесі шегінде әлеуметтік ма-
ңызы бар азық-түлік тауарларын өндіру 
үшін өткізуді жүзеге асырады.

37. Бұл ретте өңдеу кәсіпорны 
өндірген дайын азық-түлік тауарының 
бағасы облыстың әкімі бекіткен шекті 
рұқсат етілген бөлшек сауда бағасынан 
аспайды және мамандандырылған 
ұйым  ның өңдеу кәсіпорнымен жа сас-
қан өт кізу туралы шартында айтылады.

38. Облыстың жергілікті атқарушы 
органы мамандандырылған ұйыммен 
бір лесіп тауар интервенцияларын жү-
зеге асыратын сауда объектілерінің ор-
наласқан жері, сондай-ақ кәсіпкерлік 
субъектілеріне қарыз беру тәртібі ту-
ралы ақпаратты бұқаралық ақпарат 
құ ралдары, жергілікті атқарушы 
органның және мамандандырылған 
ұйымның рес ми сайттары арқылы 
халықтың на зарына жеткізу бойынша 
ақпараттық жұмыс жүргізеді. 

2-параграф. Кәсіпкерлік 
субъектілеріне қарыз беру тәртібі

39. Облыстың жергілікті атқару-
шы органы әлеуметтік маңызы бар 
азық-түлік тауарлары бағаларын тұрақ-
тан дыру мақсатында маманданды рыл-
ған ұйымдар арқылы Комиссия ай-
қын дайтын азық-түлік тауарларының 
тізбесіне сәйкес кәсіпкерлік субъек-
тіле ріне қарыз береді. Қарыз беру қарыз 
шартын жасасу жолымен қайта рым ды-
лық, қамтамасыз етілу және ақы лы лық 
талаптарымен жүзеге асыры лады.

40. Бағаларды тұрақтандыру маман-
дандырылған ұйымның әлеуметтiк 
маңызы бар азық-түлiк тауарларына 
бел гіленген төмендетілген бөлшек/кө-
терме сауда бағаларын белгілеуі жо-
лымен қамтамасыз етіледі.

41. Қарыз беру үшін кәсіпкерлік 
субъектілерін Комиссия әлеуметтік 
ма ңызы бар азық-түлік тауарларына 
ба ғаларды тұрақтандыру тетіктерін 
іске асыру қағидаларында белгіленген 
кә сіпкерлік субъектілеріне қойылатын 
та лаптарға (өлшемшарттарға) сәйкес 
ай қындайды.

42. Қарыз мынадай талаптар сақ-
талған жағдайда беріледі:

1) өз иелігінде немесе жалға алу 
құқығында сауда-логистикалық инфра-
құрылымы бар және/немесе тиісті әкім-
шілік-аумақтық бірлікте азық-түлік 
та уарларын тиісінше сақтауға және 
азық-түлік тауарларымен сатып алу 
және өзге де операцияларды орындауға 
ар налған қойма құрылыстары немесе 
арнайы жабдығы, материалдық-тех ни-
калық базасы бар субъектілер;

2) салық берешегінің болмауы;
3) қарыз алушының қарыз бойын-

ша міндеттемелерді орындауды қамта-
масыз ететін жағдайының болуы;

4) қарыз алушының бұрын берілген 
қарыздар бойынша мерзімі өтіп кеткен 
берешегінің болмауы.

43. Комиссия кәсіпкерлік субъек-
тісін айқындағаннан кейін маман дан-
дырылған ұйым кәсіпкерлік субъек ті-
сіне қарыз береді.

44. Кәсіпкерлік субъектісі маман-
дан дырылған ұйымның қарызын қай-
тару бойынша міндеттемелерінің 
орын   далуын қамтамасыз етеді. Міндет-
те   ме лердің орындалуы кепіл, банк-
тік кепіл  дендіру, сақтандыру шарты, 
үшінші тұл ғалардың кепілдік/кепіл -
герлігі түрінде қамтамасыз етіледі. 
Мін дет темелердің орындалуын қам-
та  масыз ету заңнамада көзделген жаз-
баша нысанда ресімделеді.

45. Қарыз беру шарттары маман-
дандырылған ұйым мен кәсіпкерлік 
субъектісі арасында жасалған қарыз 
шартында белгіленеді. 

46. Қарыз мерзімі өткен берешекті 
қайта қаржыландыруға берілмейді.

47. Қарыз тек ұлттық валютада 
беріледі.

Қызылорда облысы бойынша әлеуметтік маңызы бар 
азық-түлік тауарларына бағаларды тұрақтандыру тетіктерін 

іске асыру қағидаларын бекіту туралы
«Агроөнеркәсіптік кешенді және ауылдық 

аумақтарды дамытуды мемлекеттік реттеу туралы» 
Қазақстан Республикасының 2005 жылғы 8 шілдедегі 
Заңының 7-бабы 2-тармағының 17-10) тармақшасына 
және «Әлеуметтік маңызы бар азық-түлік тауарларына 
бағаларды тұрақтандыру тетіктерін іске асырудың 
үлгілік қағидаларын бекіту туралы» Қазақстан 
Республикасы Ауыл шаруашылығы министрінің 2019 
жылғы 29 шілдедегі № 280 бұйрығына (Нормативтік 
құқықтық актілерді мемлекеттік тіркеу тізілімінде 

19123 нөмірімен тіркелген) сәйкес Қызылорда 
облысының әкімдігі ҚАУЛЫ ЕТЕДІ:

1. Қоса беріліп отырған Қызылорда облысы 
бойынша әлеуметтік маңызы бар азық-түлік 
тауарларына бағаларды тұрақтандыру тетіктерін іске 
асыру қағидалары бекітілсін.

2. «Қызылорда облысының ауыл шаруашылығы 
және жер қатынастары басқармасы» мемлекеттік 
мекемесі осы қаулыдан туындайтын шараларды 
қабылдасын.

3. Осы қаулының орындалуын бақылау Қызыл-
орда облысы әкімінің бірінші орынбасары С.С.Қо жа-
ниязовқа жүктелсін.

4. Осы қаулы қол қойылған күнінен бастап 
күшіне енеді.

Қызылорда облысының 
әкімі                                                    Н. Нәлібаев

Қызылорда облысы әкімдігінің 2022 жылғы «___» __________
№ ____ қаулысына қосымша

Осы жазда бір аза-
матша  әлеу мет тік желі 
(Facebook) арқылы  
менің  ар-намысыма 
жә не іскерлік беделіме 
нұқсан келтіретін ақ-
па рат таратқан кез де 
Шиелі аудандық по -
лиция бөліміне жү гін-
дім. Каби нетіне кірген 
кезімде по лиция ка -
питаны Нұр бол Үсен-
беков орны  нан тұрып 
қарсы алып, жылы ле -
бізбен  мән-жайды сұ-
рап, қарама ғындағы 
жі гітті шақырып: 
“Апай біздің ауда нымызда мұғалім. 
Біз жастарды тәр биелеу үшін қоғам-
дағы педагогтің мәр тебесін және 
абыройын заң ая сында қорғап, бар-
лық құжаттарды заң да көзделген  
мүмкіндіктерді пай далана отырып 
рәсімдеп, жұмыс жасауымыз қажет”  – 
деп тапсырды. 

Нұрбол бастаған по-
лиция қыз мет керлері 
өз  дерінің заң саласы 
тәр   тібімен ме нің ар-абы-
ро йым ның қор ғал  ға нын 
есті генімде қуа н ы   шым -
да шек бол ма ды. Нұр бол 
Үсен беков – ауда ны мыз -
дағы №45 “Ақ Орда” мек-
теп-гим  на зия сы ның  тү ле-
гі. Қор  қыт ата атын дағы 
Қы зы лор да уни вер си те-
ті  нің Құ қық  тану бө лімін 
тә мам дап, өзінің туған же-
рінде қыз мет атқаруда.

Тәуелсіздік мерекесі 
қарсаңында Нұр бол  ініме 

еліміздің өсіп-өркен де уіне өлшеусіз 
үлес қо сып, қызме тінде абыройлы 
болуы на тілектес тігімді білдіремін.

Шырынхан ҮМБЕТОВА, 
Ә.Қоңыратбаев атындағы 

№48 мектеп-лицей мұғалімі. 
Шиелі ауданы

Алғысымды білдіремін

Көпбейінді облыстық аурухана ұжымы Реанимация және 
анестезиология 1-бөлімшесінің анестезиолог-дәрігері Сапарбек 
Нұргүл Сапарбекқызына әкесі

Сапарбектің
қайтыс болуына байланысты қайғысына ортақтасып, көңіл 
айтады.

ДЕНСАУЛЫҚ, БАҚЫТ, БЕРЕКЕ – БАРШАҢЫЗҒА!
Қасиет дарыған емші Нартай Тұрсанов – бел-омыртқа, асқазан, өт, ішек 

жолдары, жүрек, қан қысымы, ұйқысыздық, басқа да ауруларға ем жүргізеді.
Н.Тұрсанов – Құртқа тәуіп атындағы проскопиялық ғылым акаде-мия-

сының, дүниежүзілік психологтар, дәрігерлер, халық және рухани емшілер 
ассоциациясының мүшесі. Дәстүрлі Шығыс халық медицинасы дәрігерлері 
академиясының, ҚР Халық және рухани емшілері мекемесінің толық мүшесі. 
Әлемдік халық және рухани емшілер ассоциациясының курстарынан өтіп, 
сауықтырудың энергиялық ақпараттық жүйесімен, халықтық рухани және 
дәстүрлі медицина тәсілімен емдеуге рұқсат етілген сертификаты бар.

Тәсілі – нүктелі ем, адам ағзасындағы бітеліп тұрған қан тамырлары мен 
буын жолдарын ашу және қасиет арқылы қуат жіберу.

Ем алу уақыты әр науқастың деңгейіне қарай белгіленеді.
Қабылдауға телефон арқылы тіркеледі: 8 778 788 65 11 (ватсап), 8 705 

467 58 13. 
Мекен-жайы: Қызылорда қаласы, КБИ шағын ауданы, Ұлағат тұйығы 

12 үй. 
(“Қазақстан Республикасының Халық және рухани емшілері” мекемесінен №0924 куәлігі берілген)

Қазақстан Республикасы Ауыл шаруашылығы министрлігі 
Ветеринариялық бақылау және қадағалау комитетінің 

Қызылорда облыстық аумақтық инспекциясы 
басшылығының жеке және заңды тұлға өкілдерін  қабылдаудың 

2023 жылға арналған кестесі
Қабылдау-

шының 
аты-жөні

Қабылдау-
шының 

лауазымы

Қабылдау 
күні мен 
уақыты

Меке менің                     
мекен-жайы

Байланыс 
телефоны

Сенім 
телефоны

Сарсенбаев 
Жандос 

Әбубәкірұлы

Қызылорда 
облыстық 
аумақтық 

инспекция-
сының 

басшысы

Сәрсенбі, сағат                        
15.00-18.00

Қызылорда 
қ., М.Шоқай 

көшесі, 
№150 Е

20-15-88 8/7242/

20-15-87

Сыздықов 
Есенгелді 
Серікұлы

Қызылорда 
облыстық 
аумақтық 

инспекциясы  
басшысының 
орынбасары

Жұма, сағат 
15.00-18.00

Қызылорда 
қ., М.Шоқай 

көшесі, 
№150 Е

20-15-83 8/7242/

20-15-87

Жарамсыз деп есептелсін
«Сыр бесігі» балабақшасы (БСН 160940028856) Жарғысының 

(мемлекеттік және орыс тілінде) түпнұсқасы жоғалуына 
байланысты жарамсыз деп есептелсін.

***
«Серикбаев А» шаруа қожалығының (ЖСН 780820302799) 

мөрі жоғалуына байланысты жарамсыз деп есептелсін.

Сұлтанбек Қобландин
64 жасқа қараған шағында 

Қазақстан Республикасына 
еңбегі сіңген жаттықтырушы, 
«Ерен еңбегі үшін» медалінің 
иегері,  Сырдария ауданының 
құрметті азаматы Сұлтанбек 
Қобландин өмірден озды.  

Сұлтанбек Ибрагимұлы 
1959 жылдың 9 мамырында 
Сырдария ауданы  Шіркейлі 
ауылында дүниеге келген. 
Жастайынан спортқа құш-
тар жігіт 1978 жылы Тәжік-
станның астанасы  – Душанбе 
қаласында «Денешы нық ты-
ру  және спорт инсти туты-
на» оқу ға  түсіп, көгалдағы 
хок  кей ден Тәжікстан Рес-

пуб лика сы  құрама командасының  құрамында ойнады. Ал 
1982 жылы көгалдағы хоккейден «Динамо»  командасына  
шақырылып, оқуын Алматы «Денешынықтыру және спорт 
институтында» тәмамдады. Сол жылы КСРО чемпионы, кубок 
иегері атанды. 1984-1986 жылдары СКА спорт клубында, 
1986 жылдан Қызылорда облысының көгалдағы хоккейден 
ерлер-әйелдер құрама командасының аға бапкері,  ҚР ерлер 
құрама командасының аға бапкері болды. 2002 жылы ҚР-ға 
еңбегі сіңген жаттықтырушы атағы берілді. Талантты спортшы 
«Сырдария кәсіпқой көгалдағы хоккей спорттық клубы» 
МКҚК-нің директоры болып, нәтижелі еңбек етті. 

Білікті де тәжірибелі аға бапкер бірнеше спорт шеберін 
дайындап шығарды. ҚР чемпионы, КСРО кубок иегері атанды. 
2011 жылы VII қысқы Азия ойындары «Алау эстафетасының 
алаугері» болған Сұлтанбек Ибрагимұлы спорт саласының 
дамуына ерекше үлес қосты. Қазақ спортында өзіндік орны 
бар С.Қобландин «Ерен еңбегі үшін», «Қызылорда облысына 
– 70 жыл», «ҚР Тәуелсіздігіне – 20 жыл», «Сауап», «Тәлімгер»  
медальдарымен, «Құрметті спорт қызметкері» төсбелгісімен 
марапатталды. «Қазақстан Республикасына еңбегі сіңген 
жаттықтырушы» атағын иеленді. Ақыл-парасатымен жастарды 
спортқа, тәрбиеге баулып, білгенін үйретуден жалықпаған 
ардақты азаматтың жарқын бейнесі ел-жұртының жадында 
сақталады.

Марқұм Қобландин Сұлтанбек Ибрагимұлының отбасына, 
туған-туыстарына қайғыларына ортақтасып, көңіл қосын 
білдіреміз. 

Сырдария ауданының әкімдігі,
 аудандық мәслихат, «Amanat» партиясының

 аудандық филиалы, аудандық
 ардагерлер кеңесі, Қоғамдық кеңес 

ОҚЫРМАН ОЛЖАСЫ

Су байлығын 
қорғау – 
өзекті мәселе

«Балығы болмаған көл құрысын, 
киігі болмаған шөл құрысын» деген 

сөз болашақ ұрпақтың ұранына айнал-
масын деген мақсатпен Арал-Сырда-

рия облысаралық бассейндік балық 
шаруашылығы инспекциясы табиғат 

байлығын талан-таражға салушылар-
мен күресін ұдайы арттырып келеді. 

Қазақстан Республикасының 2004 жылғы 
9 шілдедегі №593 «Жануарлар дүниесін 
қорғау, өсімін молайту және пайдалану» 
жөніндегі заңда балық шаруашылығын 
жүргізу, аулау тәртібі және оның әртүрлі жол-
дары анық көрсетілген. Мұнда кәсіпшілік, 
әуесқойлық-спорттық, ғылыми зерттеулер, 
бақылау, мелиорациялық, өсімін молайту 
мақсатында эксперементтік аулау сынды та-
лаптар түзілген.

Ертеде аймақ тұрғындары мал шаруа-
шылы ғымен айналысып, тек дария, теңіз, 
көл жағасында қоныстанғандар қарапайым 
құралдармен балық аулаған. Қазір балық 
аулап табыс тауып жүр гендер арасында ма-
лын сатып, орнына балық аулау құралдарын 
сатып алып жатқандарды да естіп жүрміз. 
Айта кетейік, балық аулау құралдары 
аулауға рұқсат етілген немесе аулауға тыйым 
салынған құралдар болып бөлінеді. 

Аймақта балық аулауға рұқсат құжатсыз 
немесе тыйым салынған құралдармен су 
маржандарын аулайтындар азаймай тұр. 
Оның алдын алу мақсатында, инспекция та-
рапынан үнемі рейдтік бақылау жұмыстары 
ұйымдастырылып,  тұрғындар арасында үгіт-
насихат жүргізілуде.

Алайда бүгінгі күнге дейін  балық аулау 
қағидасын бұзу бойынша 21 қылмыстық, 
658 әкімшілік іс анықталған. Әкімшілік 
құқық бұзушылық бойынша 4,939 млн теңге 
айыппұл салынды. Қылмыстың құрамы бар  
істің бәрі құқық қорғау органдарына жолдан-
ды.

Әкімшілік құқық бұзушылық істер бо-
йынша салынған айыппұлдың 4,758 млн 
теңгесі өндірілді. Осы бойынша табиғатқа 
келтірілген залалдың 6 млн 615 мың теңгесі 
өндірілді. 5 тонна 122 келі балық түрлері сот 
шешімімен  тәркіленді.

Сонымен қатар, қыста аймақтағы су айдын-
дарында мұздың қалың қатуына байланысты 
судағы ауаның жетіспеуі балықты әлсіретіп, 
тіпті жаппай қырылу қаупін туғызуы мүмкін. 
Осы жағдайды болдырмау үшін облыстағы 
барлық табиғат пайдаланушыларға, яғни, 
балық шаруашылығымен айналысатын жеке 
және заңды тұлғалардың барлығына су айдын-
дарында ойық ойып, ауа беру жұмыстарын 
жүргізу керектігі туралы ескертпе хат жол-
данды. Бүгінде бұл жұмыстарға бақылау  
жүргізіліп отыр.  

Осы жұмыстарды атқару кезінде және 
әуесқой спорттық балық аулау кезінде 
мұз үстінде жүру адам өміріне өте қауіпті. 
Сондықтан инспекция мамандары төтенше 
жағдайлар мамандарымен бірлесіп, бұқаралық 
ақпарат құралдары арқылы түсіндірме 
жұмыстарын үнемі жүргізіп келеді.

Руслан СЕЙІТМҰРАТОВ,
Арал-Сырдария облысаралық 

бассейндік 
балық шаруашылығы 

инспекциясының 
бас маманы

Көптомдық жинақ ақын-
ның бүгінде қолда бар 
туындыларының барлығын 
қамтыған. Бұрын-соңды жа-
рық көрмеген қазақ, орыс 
тілдеріндегі шығармалары 
енген. Бұл еңбектің бір ерек-
шелігі – кітапта төте жазумен 
қатар оның кирилл әрпіндегі 
нұсқасы қатар, бір ғасыр 
бұрын қалай жазылса, дәл со-
лай берілген.

Бірінші кітапта «Қырық 
мысал» жинағының әр жыл-
дардағы басылымының ал-
ғашқы 1909 жылғы нұсқа-
сының мәтіні бүгінгі жазуға 
қаз-қалпында берілген. 1913, 
1922 жылғы нұсқаларының 
мәтіні 1989 жылдан кейін жиі 
жариялан ғандықтан, салысты-
ру мақ сатында мұқабалары 
мен мазмұны ғана енгізілген. 
Жинақтың екінші бөліміне 
ағартушының 1895-1912 жыл-
дардағы қазақ, орыс ті лінде 
жарық көрген мақа лалары 
топтастырылып, факси ми-
ле лерінің бірінші беттері 
берілген.

Екінші томына «Маса» 
жи нағының 1922 жылғы 
нұс қаның мәтіні бүгінгі жа-
зуға сол қалпында берілген. 
1911,1914 жыл ғы нұсқалары 
табылмады. Жинақтың екін-
ші бөліміне ағартушының 
қазақ, орыс тілінде жарық 
көрген мақалалары хроно-
ло гиялық тәртіппен топ-
тас тырылған. 1912-1913 
жыл  дар аралығындағы ма-
қала ларының кейбірінің фак-
си милелері берілген.

Ахмет Байтұрсынұлы – 
қазақ балаларының ана тілін-
де сауат ашуына арналған ал-
ғашқы әліппелер мен қазақ тілі 
грамматикасын танытатын 
тұңғыш оқулықтарының авто-
ры, қазақ баспасөзінің негізін 
қалаушы. Жинақтың 3-то-
мына «Оқу құралы: қазақша 
әліппесі» (1912), «Әліп-би» 
(1926) атты оқулықтары және 
осы оқулықтардың кейінгі 
басылымдарының факси ми-
лесі ұсынылған.

Төртінші томында «Тіл – 
құрал» жинағының бірінші, 
екінші, үшінші жылдық 
кітаптары топтастырған, 
факсимилелері бар. Жинақтың 
екінші бөліміне ағартушының 
қазақ, орыс тілінде жарық 
көрген мақалалары хро-
нол о  гиялық тәртіппен 
 топ   тас тырылды. 1913-1914 
жыл   дар аралы ғындағы мақа-
ла ла   рының кей бірінің телнұс-
қа  лары жарияланған.

Жинақтың 5-томы-
на «Оқу құралы: қазақша 
алфбаға байаншы» (1921), 
«Сауат ашқыш» (1926) және 
осы оқулықтардың кейінгі 
басылымдарының фак-
симилесі қосымшада берілді. 
«Шура» журналы, «Қазақ» 
газетінің 1914-1915 жыл дар-
да ғы оқу-ағарту мә селелері 
 кө  терілген түрлі та қы  рыптағы 
ма   қа   лалары топ тас  тырылған.

Жинақтың 6-кіта бына 
«Шар   уалық өз ге ріс» қол жаз-
ба сы, «МОПР һәм Күншығыс 
ел  дерінің еңбек шілері», «Со-
ғыс қаупі мен жұмыскер та-
бы ның міндеті» атты аударма-

лары алғашқы рет ұсынылған. 
Және 1916 жылдары түрлі 
тақырыпты қамтыған мақа-
лалары енді.

Жетінші томына «Ер 
Сайын» атты еңбегінің 1923 
жылғы нұсқасының мәтіні 
бүгінгі жазуға қаз-қалпында  
түсіріліп факсимилесі оң 
қапталына берілді. Сонымен 
бірге, 1924 жылғы «Қазақ 
білім паздарының тұңғыш 
сиезі» және алуан тақырыпты 
көтерген мақалалары топ-
тастырылған.

Сегізінші томына қазақ тың 
400 жылдық тарихы қамтылған 
«23 жоқтау» атты еңбегінің 
1926 жылғы нұсқасының мә-
тіні бүгінгі жазумен, факси-
милесімен берілді, 1915-1918 
жылдардағы алуан тақырыпты 
көтерген мақа лалары бар.

Тоғызыншы томына ұлт-
тық әдебиеттанудың тұ-
ғыры, қазақ әдебиетінің 
алтын ғасыры болып табы-
латын «Әдебиет танытқыш» 
атты зерттеуінің 1926 жылғы 
нұсқасының мәтіні бүгінгі 
жазуға көшірілген.

Жинақтың 10-томына 
шәкірті Телжан Шонанұлымен 
бірге 1927 жылы жариялаған 
«Оқу құралы» атты кіта-
бының мәтіні берілген. 
Хрестоматиялық еңбек баста-
уыш мектеп оқушыларына 
қазақ тарихы, әдебиеті мен 
қазақ тілі, жағырапия, шаруа-
кәсіп, жаратылыстану және 
т.б. ғылым салалары бойынша 
мағлұматтар береді.

Он бірінші томына осы 
«Оқу құралы» атты кітабының 
екінші жартысының мәтіні 
берілген. Кітапқа 119 тақырып 
(оның 14-і өлең) топтасты-
рылды.

Жинақтың 12-кітабына 
«Тіл – жұмсар» атты әдісте-
мелік құралының 1,2-кітап-
тарының мәтіні бүгінгі 
жазумен, факсимилесі оң 
қапталына берілді. Сонымен 
бірге, «Әліп бе айтысы» атты 
(1927) жинаққа енген «Араб 
әліп-биін жақтаған байанда-
масы» және 1923-1929 жыл-
дардағы алуан тақырыпты 
көтерген қазақ, орыс тіліндегі 
мақалалары, мұрағаттық де-
ректер топтастырылған.

Әдебиетсүйер қауымды 
Ахмет Байтұрсынұлының 12 
томдық шығармалар жи на-
ғымен танысып, оқуға шақы-
рамыз!

«СБ» ақпарат

Қор 
көптомдықпен 
толықты

Ә.Тәжібаев 
атындағы облыстық 

әмбебап-ғылыми 
кітапханасының 

қоры әдебиеттанушы 
ғалым, ағартушы 

ұстаз Ахмет 
Байтұрсынұлының 

150 жылдық 
мерейтойына орай 

жарық көрген он екі 
томдық шығармалар 
жинағымен толықты. 

Сыр өңіріне, жалпы 
елге әнші-композитор 

Әлмырза Ноғайбаевтың 
есімі «Ақсақ киік» 

әнімен жақсы таныс. 
Сонау сексенінші жыл-

дары ақын Кәкімбек 
Салықовтың сөзіне 

жазылған осы әнді оның 
орындауында тамсана 

тыңдағандардың қатары 
әлі бар. Шапқан аттай, 
атқан оқтай зырлаған 

уақыт емес пе, сол жас 
әнші бұл күндері 75 

жасқа толу  мерейтойын 
атап өтті. 

Осыған орай Шиелі 
ауданындағы Б.Қабылұлы 
атындағы аудандық мәдениет 
үйінде, «Құрмет» орденінің 
иегері, ҚР Еңбек сіңірген 
қызметкері Әлмырза Ноғай-
баев тың мерейтойына орай 
республикалық дәстүрлі ән-
шілер фестивалі өз шымыл-
дығын ашты. 

Фестивальді аудандық мәс-
лихат хатшысы Тұрма ғанбет 
Жағыпбаров ашып беріп, 
Әлмырза Әліұлына облыс әкімі 
Нұрлыбек Нәлібаевтың ар-

найы құттықтауын табыстады. 
Кеш барысында мерейтой иесі 
мен осы шараға арнайы келген 
қонақ Хайдар Өтеғалиевке ша-
пан жабылып, лайықты құрмет 
көрсетілді.

Республикалық дәстүрлі 
әншілер фестиваліне Қайрат 
Кәкімов  (Атырау облысы), 
Ақмарал Ерімбетова (Маң-
ғыстау облысы), Фархат Ора-
зов (Батыс Қазақстан облысы), 
Сая Есенгелдинова (Жетісу об-
лысы) келіп, өнер мерекесінің 

мерейін көтерді. Өз өңірімізден 
Шолпан Биімбетова, Мұхтар 
Дәрібаев, Ақмарал Ноғайбаева, 
Сәбит Әбжаппаров, Бағдәулет  
Қарғабаев, Зульфия   Бай-
мурзаева, Нұртілек Ақтаев,  
Мұхаммедәлі Бекпейісов, 
Ізбасқан Дәулетхан сынды 
таланттар думанды қыздыра 
түсті. 

Сахна төріне көтерілген 
белгілі өнерпаз Қайрат 
Кәкімов: 

– Өнер жолына 17 жасым-

нан бастап түстім. Ұстазым 
Ғарифолла Құрманғалиев ата-
мыз болатын. Ал бүгінгі ме-
рейтой иесі Әлекең – атақты 
ұстазымыздың алғашқы та-
лантты шәкірті, – деді. 

Дәстүрлі әншілер фести-
валінде Әлмырзаның, өзге 
де композиторлардың әндері 
шырқалды. Мерейтой иесі 
де ән шашуымен, жиылған 
қауымның ыстық ықыласына, 
қошеметіне бөленді.

Халқымыздың інжу-мар-
жаны халық әндерін әуелете 
шырқап,  әншілік дәстүрді 
дүйім елге дәріптеп жүрген 
сахна саңлағының халық 
әндеріне сырлы мәнер бере 
орындауы,  ән салудағы кейбір 
ырғақтары ешкімге ұқсамайды. 
Жанға жайлы, құлаққа 
жағымды қоңыр дауысында ән 
табиғатын терең танитын өнер 
иесінің сезімталдығы, жүрек 
лүпілі бар. Өнер құдыретін 
мойындаған  жұртшылық фес-
тиваль қонақтарына зор құрмет 
көрсетті. 

Н.НАЗЫМХАНҰЛЫ,
Шиелі ауданы 

ӘЛМЫРЗАНЫҢ ӘН ӘЛЕМІ

Жартылай финалдағы Аргентина 
мен Хорватия кездесуінің маңызы зор 
еді. Екі құрама бұған дейін бес мәрте 
кездескен. Олар екі-екіден жеңіске 
жетсе, бір ойында тең нәтиже тіркелді. 
Хорватия футболшылары 2018 жылғы 
Әлем чемпионатының  финал дық 
сатысындағы топтық кезеңде аталған 
қарсыласын 3:0 есебімен тізе бүктірген-
ді. Аргентина сол кеткен есені қайтаруға 
тырысатыны анық еді. Ойын басынан 
олардың белсенділігі байқалып тұрды.

Ойынның 33-минутында хорва-
тия лық қақпашы Доминик Ливакович 
өзінің айып алаңында қарсылас құрама 
футболшысын шалып жықты. Төреші 
белгілеген пенальтиді Лионель Мес-
си мүлтіксіз орындады. Ал 39-минутта 
аргентиналық Хулиан Альварес есепті 
үстемелей түссе, ол 69-минутта тағы 
бір мәрте мергендік танытты. Осы-
лайша Аргентина қарсыласынан 3:0 
есебімен басым түсіп, финалға берілген 
жолдамаға қол жеткізді. 

Ал Дидье Дешам жаттықтыратын 
Франция жартылай финалда Аф-
рика құрлығынан келген Марокко 
құрамасымен ойнады. Марокколықтар 
биыл айды аспанға шығарды.

Бұл ойында Франция құрамасының 
алғашқы шабуылы нәтиже беріп үлгерді. 
Антуан Гризманның пасынан кейін Ки-
лиан Мбаппенің екі соққысын Марокко 

қорғанысы қайтарғанымен, бірінші 
болып жеткен Тео Эрнандес 5-минут-
та допты қақпадан бір-ақ шығарды. 
Екінші кезеңде марокколықтар көбірек 
шабуылдағанымен, одан ештеңе өндіре 
алмады. Есесіне 80-минутта Килиан 
Мбаппенің бірнеше ойыншыны алдап 
өтіп, қақпаға бағыттаған добына алаңға 
тыңнан қосылған Рэндал Коло Муани 
аяғын қоя салды. Осылайша француз 
футболшылары аталған қарсыласынан 
2:0 есебімен басым түсіп, қатарынан 
екінші мәрте финалда бақ сынауға жол-
дама алды.

Аталған ойыннан кейін Францияның 
Монпелье қаласында франциялықтар 
мен этникалық марокколықтар ара-
сында қақтығыстар болды. RMC Sport 
мәліметіне қарағанда, Францияның 
аталған қаласында қақтығыс салдары-
нан 14 жасар жасөспірім көз жұмды.

Франция құрамасының жанкүйерлері 
отырған автокөлікке белгісіз адам-
дар келіп, терезеден шығып тұрған 
ұлттық құрама жалауын жұла бастаған. 
Жүргізуші орнынан кілт қозғалып, 14 
жасар ұл баланы қағып кеткен. Алған 
жарақаттары салдарынан жасөспірім 
ауруханада қайтыс болды.

Енді 17 желтоқсанда Марокко мен 
Хорватия 3-орын үшін сайысқа түссе, 
18 желтоқсанда Аргентина мен Фран-
ция финалда кездеседі.

АРГЕНТИНА- 
ФРАНЦИЯ –

ФИНАЛДА

1-бет


